
Дар њадиси сањењ омада:

Шод бигардонад Худованд шахсеро, ки аз мо чизе шунида
њифз намудааст, то онро ба дигарон бирасонад, чї бисёр
аст шахсе, ки донише шунида ва онро ба шахси огоњтаре
мерасонад ва њамчунин бисёранд афроди донишшунав, ки
олим ва огоњ нестанд.

Ба номи Худованди бахшандаи мењрубон

ПЕШГУФТОРИ МУТАРЉИМ

Тамоми уламои уммати исломи бар ин иљмоъ ва
иттифоќ намудаанд, ки масдари дуввуми шариъати Ислом
Суннати набавї мебошад ва он бо масдари аввал
(Ќуръони карим) тавъам дар тавзењ ва такмили ќавонини
исломї наќши муассирро ифо менамояд.
Балки мусалмонон њангоми сар задани ихтилофот

миёни якдигар аз тарафи Худованд маъмур шудаанд, ки
ба Ќуръон ва Суннати Расули акрам (с) мурољиат намоянд,
то файсалањои њикматомез ва посухњои кофї барои
мушкилоти хеш пайдо намоянд.
Мутаассифона, дар ду-се ќарни охир дар Осиёи Маразї

ба илми њадис, мусталањи он ва илми тахриљи њадис ва
ровиёну риљоли он таваљљўњи кам маътуф шудааст. Ин
боиси он шуд, ки мусалмонон ба илмњои дуввуминдараља,
чун њикмат, фалсафа, мантиќ ва ѓайра фурў рафтанд ва
ба ду масдари муњими Ислом (Ќуръон ва Њадис) ињтимоми
хуб надоданд ва майдони омўзиш ва ковиши  илми
исломии  эшон ба масоили ихтилофии фиќњ ва илми
калому мантиќ мунњасир гардида буд.
Дар рўзгори толибилмони имрўза њам осори манфии

он падидаи номатлубро эњсос мекунем ва мебинем, ки ба
њадис ва омўзишу баррасии он њамчун илм ињтимом ва
бархўрди зарурї наменамоянд.
Бинобар ин, ваќте банда китоби њозир “Омўзиши

њадис”-ро дидам, њарчанд он муъљаз ва мухтасар бошад
њам, вале як гоме ба њадисомўзї ва бардошти маъонї ва
ањкоми ањодис мањсуб мегардад ва метавонад дари

њадисшиносиро ба рўи донишљўи улуми Ислом боз
намояд.
Аз ин рў китоби мазкурро аз арабї ба тољикї тарљума

карда, дастраси хонандагони гиромї гардонидам, то онњо
аз он китоб як даромадгоње ба илми њадис пайдо намоянд
ва ба тадриљ ба китобњои бузурги њадис ошно шуда, аз
авомир ва таълимоти Паёмбари Худо (с) бохабар шаванд
ва онро чун бузургони солињи уммати Ислом дар њаёту
зиндагї татбиќ намоянд, то дар рўзи ќиёмат ба шафоати
он њазрат сазовор гардида бар лаби Њавзи Кавсари ў
њамроњи мўъминон парњезгор ва боамал гирд омада аз
шањдоби он сероб шаванд.

Абдулњалим ОРИФЇ
шањри Душанбе 2005

Бисмиллоњи-р-рањмони-р-рањим

МУЌАДДИМАИ НОШИР

Ситоиш Худорост, Ўро њамду сано мегўем ва аз Ў талаби
мадад мекунем, њамчунин аз Ў талаби маѓфирату омурзиш
намуда, аз гуноњонамон тавба менамоем. Ба Аллоњ таъоло
аз бадии нафсњои хеш ва кирдорњои бад паноњ мебарем.
Касеро, ки Худованд њидоят кунад, њељ гумроњкунандае

ўро гумроњ нахоњад кард ва њар касеро, ки Ў гумроњ созад,
њељ роњнамое ўро њидоят карда наметавонад.
Гувоњї медињам, ки нест маъбуде магар Аллоњи якто, , ки

њељ шарику анбозе надорад ва гувоњї медињам, ки Муњаммад
банда ва фиристодаи Ўст, салавоту дурудњои Илоњї нисори
Муњаммад ва хонадону ёрони ў бод.
Аммо баъд: Рањнамої намудани мардум ба хайру некї ва

роњи рост масъулияти бисёр бузург мебошад, њамчунон, ки
паймудани роњи Расули Худо (с) ва бандагони некўкоре, ки
тибќи шариати ў амал ва зиндагї намуданд, яке аз неъматњо
ва бахшоиши Илоњї ба шумор меравад.
Ваќте, ки мо ин матлабро баён мекунем, ба тамоми

бародароне, ки дар майдони даъват ва таълими исломї
машѓули хидматанд, таъкид менамоем: њамеша дар ин роњ
садоќату ростиро бо Худо пешаи худ созанд ва вазифаи
омўзгориро тавре адо намоянд, ки натоиљ ва самари хуб ба
бор оварад.
Њамчунин, толибилм ваќти омўхтани улуми шаръї бояд

ин њадафро пайгирї намояд, ки бо омўзиши улуми Исломї
дарахти хайру некї дар нињоди хеш бишнонад, то дигарон аз
самарањои хайр ва нуру њидояти он истифода баранд ва илова
бар ин (толибилм) дар љустуљўи маърифату фарњанги исломї
ва зиёд сохтани он њимматбаланд ва бурдбору боѓайрат
бошад.
Дар тарњрезии барномаи феълї, ки барои тадриси яксолаи

наврасон ва навомўзони улуми исломї пешбинї шудааст,
кўшиш ба харљ додем, то љавобгўи ниёзњои маънавии
толибилмон бошад ва асосњову аркони Исломро бо услуби
осонфањм ва љумлањои сода ва рўшан бозгў намояд.
Дар омодасозии , китоби њозир “Омўзиши њадис” бо

овардани баъзе ањодиси сањењ ва шарњу тавзењи мафњуму
маънояшон иктифо намудем, то ин , ки њифзу фањми онњо осон
ва мазмуну маъно возењу равшан бошад. Њамчунин баъзе
масоили муњимро аз ањодис бардошт намуда ва бар татбиќи
амалии онњо дар воќъеияти зиндагї таъкид кардаем.
Омўзгори комёб њамон аст, ки бо барномаи дарсии худ аќлу

хиради донишљўёнашро инкишоф медињад ва онњо љустуљўи
бештар намуда, масоил ва маълумоти тозаро меомўзанд.
Бинобар ин ин гуна толибилмон ба татбиќи амалї ва

тадриси дигарон мепардозанд, зеро дар ин сурат эшон эњсоси
масъулият ва амонат менамоянд, ки он бар дўши омўзгор ва
донишљў гузошта шудааст ва ин масъулияти таълиму тарбия
танњо бо њамоњангии устоду шогирд ва фарогирии тамоми
мавзўъоти зарурия муваффаќиятомез ва самаранок анљом
меёбад.
Аз Худованди бузург масъалат менамоем, ки кумитаи

илмии “Муассисаи ваќфи исломї”-ро муваффаќ намояд, то
дар тањия ва омодасозии барномањои таълимї комёбу
сарбаланд бошад. Њамчунин аз Њаќ таъоло дархости онро
менамоем, ки тамоми омўзгорону донишљўёни мусалмонро
дар нашри илми шаръї ва баёни њаќиќат муваффаќу пирўз
гардонад.

Худованд донандаи тамоми асрору нињон аст ва дуруду
саломњои фаровон нисори паёмбарамон Муњаммад (с) бод!

ЊАДАФЊО ВА НИШОНДОДЊО

Њадафњои хоси ин китоб нахуст аз инњо иборатанд:
1 - Бояд толибилм ба Суннати набавї ва маќоми он дар

ташриъи исломї ошної пайдо намуда ва ба роњњои расидани
Суннат то ба мо ва зањмати донишмандони Њадис дар ин соња
огоњ гардад.

2 - Бояд донишљў як маљмўъи ањодиси Паёмбари Худо (с)-
ро, ки дар ин китоб омадааст хуб фањмида азбар намояд.

3 - Матни ањодисро мураттаб овардем, то ў дуруст хондани
онро машќ намояд.

4 - Њамчунин, бояд ў мазмуну маънои ањодисро татбиќ
намуда, дар робита бо Парвардигори худ, бо Паёмбар, бо
хешовандон ва бародарони мусалмон ба муќтазои он амал
намояд.

5 - Бояд ў бо сањобагоне, ки ањодисро ривоят кардаанд,
ошної пайдо кунад, аз ин рў, ному насаб ва маломињу авсофи
боризи эшон ва соли вафоташонро зикр намудаем.

6 - Бояд нишонањои тасомўњ ва нармї бо бародарон ва
тавозуъу фурўтанї дар амал ва эътиќоди ў падидор гардад.

7 - Бояд донишљў неъматњо ва бахшишњои Худовандро
шукргузорї намояд.

8 - Њамчунин бояд ба намоз сахт ањамият дода, онро бо
љамоат адо намояд.

9 - Бояд  дар нињоди ў иззату ифтихор ба Ислом ва бадбинии
куфру бутпарастї ва шайтон афзун карда шавад.

10 - Бояд ў дар тамоми корњои зиндагї хўрдан, нўшидан,
пўшидан ва хоб рафтан ба одоби Расули Худо (с) пайравї
намояд.

Сониян, нишондодњо

1 - Омўзиши њадис фурсати тиллоист, ки бояд муаллим онро
дар тарбияи донишљўён дар рўњияи ифтихор ба Ислом ва чанг

задан ба таълимоти он ѓанимат шуморад.
2 - Бояд омўзгор намунаи амалии ањодиси Расули акрам

(с) барои донишљў бошад, то ў дар шахсияти муаллими худ
на танњо омўхтани Суннати набавї, балки татбиќи он дар
њаёт ва иртиботу пайвастагї ба онро биёмўзад.

3 - Побандии омўзгор ба таълими китоби њозир натоиљи
дилхоњ дода ва ањдофи махсус ба онро амалї менамояд, аз
ин рў бояд ў дар аснои дарс аз шарњу эзоњи зиёд ва
мухтасаргўї бипарњезад.

4 - Бояд муаллим аз овардани мисолњои воќиъї тибќи
муњиту љомиа истифода намояд.

5 - Бояд ў забони донишљўро хуб бидонад ва бидуни
такаллуф бурро ва фасењ њарф занад.

6 - Бояд ў барои фањмондани толибилмон аз зиндагиномаи
Расули Худо (с) ва таърихи сањобагон мисолњо ва намунањо
биёварад, ба хусус дар дарсњои тарбиявї.

7 - Бояд ў донишљўёнро ба китобњои салафи солењ,
њамчунин ба сарчашмањои њадис ошно созад ва соњибону
муаллифони кутуби Ањодисро дар охири њар дарси њадис кам-
кам муаррифї намояд.

8 - Дар фањмондану њифз намудани толибилмон дарсњоро
аз услуби ташвиќу тарѓиб намудан истифода намояд.
Аз Худованд тавфиќу комёбї ва истиќомату пойдорї дар

динро масъалат менамоем.

Дебоча дар баёни илми њадис

Дар њаќиќат Аллоњ таъоло паёмбарамон, Муњаммад (с)-
ро бо Ќуръони карим ва Суннат фиристодааст ва китоби
худро аз тањрифу табдил ё каму беш сохтан њифз намудааст.
Худованд мефармояд: “Ва њаргиз аз пеш ва паси ин , китоб
ботил наояд, зеро ў (Ќуръон) фиристодаи Худои муќтадири
ња, кими сутудасифот аст.”

(Фуссилат: 42)

Њамчунин Њаќ таъоло фармуда:

“Албатта мо Ќуръонро бар ту нозил кардем ва њароина мо
онро њифз хоњем кард.”

(Њиљр: 9)
Расули Худо (с) бо гуфтор ва кирдори худ маъонии

Ќуръонро бозгў ва тафсир намуд, аз ин рў, Суннати набавї
бозгўкунандаи Ќуръони карим мебошад. Иншоаллоњ барои
донишљў аз ин дебочаи кўтоњ муяссар мегардад, ки ба
њаќиќати њадис, фарќ миёни њадис ва Ќуръон ва низ ба аќсому
анвоъи њадис ва роњњои расидани он то ба рўзгори мо ошної
пайдо намояд.

Суннат ва њадис:

Њар гуфтор, кирдор ё амал ё таќрир ё сифати офариниш
(чењра ва шакл) ё сифати ахлоќие, ки ба Паёмбари Худо (с)
нисбат дода мешавад, суннат ва њадис меноманд.

Фарќ миёни Ќуръон ва Њадис (набавї ва кудсї)

1 - Ќуръон бо лафзу маънояш аз Аллоњ таъоло мебошад ва
тиловаташ ибодат мањсуб мешавад. Бо кўтоњтарин сурааш
њамаро ољиз намудааст, њамчунин ў бо тавотур ва яќин собит
гардида, тамоми Ќуръон сањењ ва дуруст мебошад. Бар
ашхоси љунуб, њоиз ва нуфасо (зане, ки њайз ё нифос дошта
бошад) хондан ва даст расондани он њаром аст ва мазмунан
ривоят кардани он низ љоиз намебошад.

2 - Њадиси ќудсї лафзу маънояш аз Худованди мутаъол
аст, вале тиловат ва ќироати он ибодат њисобида намешавад,
њамчунин мўъљиз набуда, бар ашхоси љунуб, њоиз ва нуфасо
хондан ё даст расондани он њаром намебошад. Тамоми
ањодиси ќудсї сањењ набуда, балки сањењ ва заъиф ва маъзўъ
дорад.

Бо мазмун ва маъно ривоят кардани он љоиз мебошад.
Њадиси ќудсї њадисеро гўянд, ки Расули Худо (с) онро аз
Парвардигораш ривоят кардааст, монанди њадиси Абузар (р),
ки Расули акрам (с) аз Парвардигор ривоят мекунад , ки
Аллоњ таъоло мефармояд: “Эй бандагонам, ман зулму ситамро
бар худ њаром гардондам ва њамчунин онро миёни шумо њаром
эълон мекунам, аз ин рў бо якдигар зулму ситам раво
мадоред.”

(Ба ривояти Муслим)

3 - Лафзи њадиси набавї аз Паёмбари Худо (с) мебошад,
хондану тиловати он ибодат мањсуб намегардад, мўъљиз њам
нест.
Њамчунин ў сањењ ва њасан ва заъиф ва мавзўъ дорад, бар

ашхоси љунуб њоиз ва нуфасо хондан ва даст расондани он
њаром нест ва мазмунан ривоят кардани он љоиз мебошад.

Њуљљат будани њадис:

Њадис дар исбот ва муайян намудани ањкоми дин монанди
Ќуръон њуљљат мебошад, зеро Ќуръон ва Суннат ду масдаре
аз масодири ташриъ ба шумор мераванд, бо ин фарќият, ки
Суннат (њадис) баёнгари маъонии Ќуръони карим мебошад.
Худованд мефармояд: “Ва бар ту (эй Муњаммад), Ќуръонро
(ки љомиъ ва комилтарин, китоби Илоњист) нозил кардем, то
он чї бар уммат фиристодашуда баён кунї, бошад, ки эшон
аќл ва тадаббур намоянд.”

(Нањл: 44)

Аммо далелњо барои њуљљат будани Суннат ин фармудаи
Расули Худо (с) мебошад, ки мефармояд: “Лозим доред ба
худ Суннати ман ва суннати (шеваи) халифањои рошидро
(Абубакр, Умар, Усмон ва Алї разияллоњу ъанњум) бар он
чанг занед ва онро бо дандонњоятон сахт доред.”

(Ба ривояти Абудовуд)

Printed with FinePrint - purchase at www.fineprint.com



12

Тадвин намудани Суннат:

Дар оѓози Ислом Паёмбари Худо (с) аз навиштани њадис
бо Ќуръон дар як сањифа манъ намудаанд, зеро хавфу бими
он мерафт, ки њадис бо Ќуръон омехта ва мултабас мегардад.
Чунончи имом Муслим аз Абўсаъиди Худрї ривоят мекунанд,
ки Расули Худо (с) фармуд: “Аз суханони ман чизе китобат
накунед ва њар кї аз ман ѓайри Ќуръон чизе навишта бошад,
пас бояд онро мањв созад.”
Донишманди бузурги Ислом имом Наввавї дар тавзењи

њадиси мазкур мегўяд: “Манъ намудани китобати њадис ваќте
буд, ки хавфи ихтилоту омезиши Ќуръон бо њадис вуљуд дошт
ва чун хавфи мазкур бартараф гардид, Расули акрам (с) барои
китобати ањодис иљозат доданд.”
Воќиан, Расули акрам (с) баъд аз ин ки мутмаин шуданд,

ки њадис бо Ќуръон омехта намегардад, барои асњоби , киром
иљозаи китобати њадисро доданд, балки рўзи фатњи Макка
ба Абўшоњ амр намуданд, то ањодисро, китобат намояд.
Њамчунин аз љумлаи сањобагон, Абдуллоњ ибни Амри Ос њар
суханеро, ки аз Расули Худо (с) мешунид, менавишт. Алї (р)
њам ањодиси он њазрат (с)-ро китобат менамуд. Њадисњои
китобат намудаи Амр бини Њизом дар боби фароиз, сунан ва
диёт, њамчунин њадиси навишташуда перомуни садаќа ва
нисоби закот, ки Абубакр (р) Анас (р)-ро бо он ба сўи Бањрайн
фиристод, дар кутуби сират ва њадис хело машњуранд.
Дар њаќикат асњоби Расули акрам (с), ба вижа хулафои

рошидин ба , китобат ва тадвини њадис ињтимом медоданд.
Сипас бо пароканда шудани сањобагон дар шањрњо ва
иќлимњо илми Ислом мунташир гардид, то ин ки даврони
хилофати Умар ибни Абдулазиз фаро расид. Вай ба тамоми
волиёнаш, ки сарварии шањрњову иќлимњо ба дўши онњо буд,
чунин фармон содир намуд: “Њадисњои Паёмбари Худо (с)-
ро љустуљў намуда, гирдоварї ва љамъ кунед.”
Њамчунин ба ањли Мадина чунин навишт: “Ањодиси Расули

акрам (с)-ро гирдоварї намуда китобат намоед, ки ман аз

зойиъ гардидани илм ва аз миён рафтани олимони шаръ хавф
ва бим дорам.”

(Сунани Дорумї)

Бинобар ин даврони хилофати Умар ибни Абдулазиз (р)
назди ањли илм замони тадвини расмии њадис ба шумор
меравад. Вале муќайяд намудану нигоњ доштани њадис дар
сањифањо ва пўстњо њанўз дар замони Паёмбар (с) назди
сањобагон маъруф ва маъмул буд.
Аз љумлаи донишмандоне, ки Суннатро муќайяд намуда

ва дар китобњои махсус тасниф кардааст, имом Молик ибни
Анас (р) мебошад. Ў китоби Муваттои худро ба тартиби
бобњои фиќњ навиштааст ва дар соли 173-и њиљрї љањони
фониро падруд гуфт.
Аввалин шахсе, ки њадисњоро бо асноди ањодиси њар

сањобї дар худ љамъ карда, тасниф намудаасст, Абудовуд
бин Сулаймон бин Љоруди Таёлисї мебошад. Ў соли 204-и
њиљрї вафот ёфт.
Баъд аз онњо дар анвоъ ва аќсоми мухталифи њадис

таълифоти бузург тањия гардид, ки баъзе аз онро ба тариќи
зайл зикр менамоем:

1 - Љавомиъ, чун «Ал-љомиъи ас-сањињ»-и имом Бухорї
(вафот 256-и њиљрї) , ки ў ањодиси абвоби илмро, ба монанди
аќоид, ањком, одоб ва тафсир дар он гирд овардааст.

2 - Масонид, монанди «Муснад»-и имом Ањмад бини
Њанбал (вафот 241-и њиљрї), ки ў ривоятњои њар сањобиро
алоњида-алоњида дар он љамъ намудааст.

3 - Маъољим, чун «Ал-муъљами кабир ва Ал-муъљами авсат
ва Ал-муъљами саѓир», ки онњо ба ќалами Табаронї таъаллуќ
доранд. Маъољим китобњоеро гўянд, ки дар он ањодис ба
тартиби шуюх љамъоварї мешавад ва бештари ваќт дар
маъољим њадисњо бар њуруфи њиљо тартиб дода мешавад, чї
тавре , ки ин амр дар муъљамњои Табаронї мулоњиза мешавад.

4 - Ал-ъилал, монанди, китоби «Ал-ъилал»-и Дорќутнї ва
Абињотим, ки дар он ањодиси маълул гирд оварда шудааст.

5 - Атроф, чун китоби “Туњфату-л-ашроф бимаърифати-л-
атроф”-и Ал-Њофиз Абилњаљољ ал-Мазї, ки ў туруќи њадисро,
ки бар баќияи он далолат намуда, асноди онро низ љамъ
мекунад, зикр менамояд.

6 - Мустадракот, монанди «Мустадрак»-и Њоким, ки ў
тамоми њадисњои бар Бухорї ва Муслим мањдудбударо
гирдоварї намудааст.

Китобњои машњури суннат:

Ду «Сањењ», ки онњо «Ас-сањењ»и имом Бухорї (вафот соли
256-и њиљрї) ва «Ас-сањењ»-и имом Муслим (вафот соли 261-
и њиљрї) мебошанд.

Чањор китоби сунан:

1 - «Сунан»-и Насої, Ањмад ибни Шуъайби Насої (вафот
соли 303-и њиљрї).

2 - «Сунан»-и Абудовуд, Сулаймон бини ал-Ашъас (вафот
соли 357-и њиљрї).

3 - «Сунан»-и Тирмизї, Абуисо Муњаммад ибни Исои
Тирмизї (вафот соли 267-и њиљрї)

4 - «Сунан»-и Ибни Моља, Муњаммад ибни Язид бини Моља
(вафот соли 275-и њиљрї).
Њар гоњ гуфта шавад, ки љамоъа дар китобњои шашгона

ривоят кардааст манзур ду «Сањењ» ва чањор «Сунан»-и
мазкур мебошад ва њар гоњ дар китобњои њафтгона гуфта
шавад, ба он шаш китоби мазкур, «Муснад»-и имом Ањмад
илова мегардад.
Агар гуфта шавад, ки панљгона ривоят кардааст, манзур

соњибони чањор «Сунан» бо Ањмад ибни Њанбал мебошад ва
чун сегона гуфта шавад, мурод аз он соњибони «Сунан» ѓайри
ибни Моља мебошад.

Санад ва матн:

Мурод аз санад њамон силсилаи ровиётест, ки матнро
мерасонанд, зеро њаќиќатан њадис бар санад барќарор ва
собит мегардад.
Ва манзур аз матн, он маќтаъе дар калом аст, ки санад ба

он тамом мешавад, чунончи дар њадиси панљоњу њафти њамин
китоб омадааст: Имом Бухорї дар «Сањењ»-и худ ривоят
мекунад, ки Сулаймон бин Њарб моро гуфт, ки Шўъба аз
Ќатода, аз Анас бини Молик ба мо гуфт ва ў (Анас) аз
Паёмбари Худо (с) ривоят мекунад, ки мефармояд: “Се
хислатест, ки агар дар шахсе бошанд, бешак њаловати имонро
дармеёбад.”
Инљо санад аз сухани Бухорї то Паёмбари Худо (с)

мефармояд, мебошад ва матн њамон фармудаи Расули акрам
(с) “Се хислатест ки...” то охири њадис ба шумор меравад.
Дар воќеъ донишмандон дар робита ба нигоњдории Суннат

таълифоти зиёде навиштаанд ва ба асонид ва матнњо ањамият
додаанд.
Яке аз ин донишмандони бузурги њадис Абдуллоњ ибни

Муборак (р) мегўяд: “Иснод (санад) аз дин мањсуб мегардад
ва агар иснод намебуд, њар касе њар чи ки мехост, мегуфт.”
Мањз аз њамин љо “Мусталањи илми њадис” пайдо гардид,

, ки он ба омўзиш ва тањќиќи санад ва матн ињтимом медињад,
то хонанда ба василаи он њадиси маќбулро, ки бад-он амал
карда мешавад аз њадиси мардуд, ки бад-он амал намекунем
људо намояд.
Аќсом ва анвоъи њадис аз нигоњи кабул ва рад:

А - Њадиси сањењ:

Он њадисест, ки санадаш ба наќли шахси адл ва зобит аз
шахси дигар монанди вай адл ва зобит аст, то охири ровињо
бе шузуз ва иллат расида бошад. Адл, яъне мусалмони оќил,
ки нишонањои фисќу фуљур дар ў набошад.
Зобит, яъне дар њифз ва китобати њадис пухта ва устувор

бошад. Шузуз, яъне мухолифат намудани шахси сиќа

(мўътамад) шахсеро, ки аз ў мавсуќтар (бовариноктар)
мебошад.
Иллат, сабаби пўшидаест, ки дар сињат ва дурустии њадис

таън мерасонад, бо вуљуди ин ки зоњири њадис солим ба назар
мерасад.

Б - Њадиси њасан:

Он њадисест, санадаш ба наќл намудани шахси адл, ки
њифзаш каме заъиф аст аз шахси дигар, ки монанди ў
мебошад, то охири ровињои дигар бидуни шузуз ва иллат
расида бошад.

В - њадиси заъиф:

Он њадисест, ки ба сабаби надоштани шарте аз шартњои
Њасан сифати њасан дар он фароњам наомадааст.
Њукми амал намудан бо њадиси заъиф: Уламои њадис бо

се шарти зерин дар фазоили аъмол (тарѓиб ба корњои хуб)
амал намудан ба њадиси заъифро иљозат додаанд.

1 - Заъифии он сахт набошад.
2 - Бояд ки он дар тањти ривояти асле, ки бад-он амал карда

мешавад, дохил бошад.
3 - Бояд ваќти амал кардан ба он собит гардидани онро

эътиќод накунем, балки ињтиётро дар мавриди он эътиќод
намуда бошем.

Д - њадиси мавзўъ:

Он сухани дурўѓи бофташудаест, ки ба Расули Худо (с)
нисбат дода мешавад. Њукми ривоят кардани он:
Тамоми уламои Ислом бо иттифоќ гуфтанд, , ки чунин

ривояти дурўѓ барои њељ кас љоиз нест, бал, ки он гуноњи
бузург мебошад. Паёмбари Худо (с) мефармояд: “Он ки
суханеро аз ман наќл кунад , ки мебинад он дурўѓ аст, пас ў
яке аз дурўѓгўён ба шумор меравад.”

(Ба ривояти Муслим)

ИХЛОС НАМУДАН ДАР АМАЛ

1 - Аз њазрати Умар писари Хаттоб (р) ривоят шуда, ки
гуфт: аз Расули Худо  (с) шунидам, ки фармуд: “Њамоно савоби
аъмол ба ният вобастагї дорад ва њар кас натиљаи нияти
худро дармеёбад, пас касе, ки њиљрати ў ба сўи Худо   ва расули
ўст, (савоби) њиљрати ба сўи Худо   ва расулашро дармеёбад
ва касе, ки њиљраташ ба сўи дунё бошад, ба он мерасад ё
њиљрати ў барои издивољ бо зане бошад, пас њиљрати ў ба сўи
чизест, ки барои расидан ба он њиљрат намудааст.”

  (Ин њадисро Бухорї ва Муслим ривоят кардаанд).

2 - Шарњи њоли ровї (ривояткунандаи њадис):

Ровии ин њадис Умар ибни Хаттоб(р) мебошад. Ў пеш аз
њиљрат мусалмон шуда, баъди вафоти паёмбар (с) халифаи
дуввум мусалмонон интихоб шудааст. Хилофати ў дањуним
сол давом карда, дар моњи зилњиљљаи соли 23 њиљрї ба
шањодат расидааст.

3 - Фоидањо ва суфоришоти њадис:

1 - Асоси тамоми амалњо дар Ислом ният мебошад.
2 - Њар ваќте ки ният росту амал накў бошад, албатта
Худованд онро ќабул менамояд.

3 - Њар ваќте ки нияти мусалмон дуруст бошад, њатто дар
корњои дунявиаш њам аз тарафи Худо аљру савоб дода
мешавад, яъне бо нияти нек тамоми амалњояш ибодати
Худованд њисоб карда мешавад, ба тариќи мисол: муъаллим
ваќти дарс гуфтан ва донишљў њангоми тањсилу хондан ва
муваззаф дар аснои шуѓл варзидан ва тољир ваќти тиљорат
кардан, хулоса њар ваќте ки нияту маќсади онњо нек бошад,
тамоми амалњои зикргардида ибодат шуморида мешаванд.
4 - Њар ваќте ки инсон анљом додани кори хайрро ният кунад,
вале онро анљом дода натавонад, албатта барои нияту
маќсадаш аљру савоб дода мешавад.
5 - Нияти холис барои Худо   сабаби комёбї дар дунёву охират
аст.

4 - Пурсишњо:

1 - Паёмбари Худо (с) фармуд: (Њамоно савоби амалњо ба
ният бастагї дорад…) Баќияи њадисро баён намоед?
2 - Асоси амалњо дар Ислом чист?
3 - Худованди бузург кадом ваќт амалро мепазирад?
4 - Кадом ваќт инсон дар корњои рўзмарааш аљру подош
меёбад?
5 - Аз њадиси мазкур се фоида ва андарзе бигўед?

СИЛАИ РАЊМ
(пайвастани алоќа бо хешу табор)

2 - Аз Анас (р) ривоят аст, ки Расули Худо  (с) фармуд:
“Касе, ки дўст дорад ризќу рўзияш фарох гардад ва умраш
тўлонї шавад, бояд ки ў силаи рањмашро (алоќаву робитаи
бо наздиконро) пайваста бидорад.”

1 - Тарљумаи њоли ровї:

Анас писари Молики Ансорї мебошад. Ў ходими Расули
Худо  (с) буда, њадисњои зиёде аз он љаноб (с) ривоят кардааст.
Мавсуф дар соли 92-и њиљрї охирин ёри паёмбар буд, ки
дунёро падруд гуфт.

2 - Шарњи маънои њадис:

Пайвастани алоќа бо хешу табор сабаби хушнудии
Худованд ва дарёфти аљру подоши ў дар рўзи ќиёмат ва низ
боиси вусъату фарохии ризќу рўзї дар дунё мегардад. Дар ин
њадис он њазрат (с) моро чунин рањнамої ва тавсия мекунад,
ки њар касе бихоњад, ки Худованд ризќашро зиёд карда, дар
умраш баракат дињад, бояд ў бо хешу табор ва аќорибаш
бипайвандад. Њамеша ба онњо эњсону некўї карда, нисбати
хешовандони нотавон ва дармонда мењрубону дилсўз бошад
ва онњоро кўмаку ёри намояд, зеро агар кўмаку мадад
намудани бенавоён садаќа бошад, бе гумон амали мазкур
нисбати хешу табор, њам садаќа ва низ силаи рањм,яъне
пайванди хешу таборї шуморида мешавад.

3 - Фавоид ва дастуроти њадис:

1 - Тарѓиб намудан ба силаи рањм, ки ў сабаби хушнудии
Худо ва дарёфти музду подоши ў дар охират мебошад.
2 - Силаи рањм сабаби вусъат ва фарохии ризќу рўзї мегардад.

4 - Пурсишњо:

1 - Кадом ашхос аз дидгоњи ту сазовори муњаббат ва равобити
хуб мебошанд?
2 - Чї гуна инсон бо хешу табораш мепайвандад?
3 - Њадиси фавќро ба тариќи фишурда шарњ дињед!
4 - Фавоиди њадисро бозгў намоед!

МУРОЌАБАТИ ХУДО
(назорати Њаќ таъоло бар аъмоли банда ва ахлоќи накў)

3 - Аз Абузари Ѓифорї ва Муоъоз писари Љабал (р) ривоят
аст, ки Расули Худо  (с) фармуд: “Аз Худо   битарс њар куљое,
ки будї ва ба дунболи амали бад кори нек кун, то онро мањв
намояд ва бо мардум ба шеваи некў ва ахлоќи њасана рафтор
кун.”

(Ин њадисро имом Тирмизї ривоят кардааст)

1 - Шарњи њоли ровї:

А - Абузари Ѓифорї аз парњезгортарин сањобагон ва яке
аз муњољирини Мадинаи мунаввара мебошад. Дар солњои
нахусти даъвати паёмбар(с) Исломро пазируфта буд.
Тавсифоту фазилатњои ў дар кутуби торих нињоят зиёд аст.
Мавсуф дар замони хилофати Усмон (р) вафот ёфтааст.
Б - Муъоз писари Љабали Ансорї, Њазрамї мебошад. Ў

дар 18 солагї Исломро пазируфтааст. Дар ѓазои Бадр ва дигар
набардњои бузург ширкат варзидааст. Дар замони хилофати
Умар(р) волии Шом таъйин шуд ва дар соли 18-и њиљрї дар
он љо вафот ёфтааст.

2 - Шарњи маънои њадис:

Њадиси мазкур яке аз васиятњои паёмбар (с) мебошад, ки
сањобагонашро ба он тавсия ва насињат кардааст, то эшон
дар њама љо ва дар њама ваќт тибќи он амал намуда некбахтии

дунё ва охиратро ба даст оранд. Ваќте ки Абузар дар Макка
исломро ќабул намуд, паёмбари Худо  (с) ба ў супориш дод,
то ба тарафи ќавми худ равад, шояд ки Худованд ба воситаи
ў ќавмашро њидоят намояд.
Чун он њазрат (с) њирсу шавќи Абузарро барои истодан

дар Макка пай бурд, зуд дарк намуд ки ў тавони истодан дар
Маккаро надорад, бино бар ин ба ў чунин фармуд: Дар куљое
ки бошї аз Худо битарс, зеро амали мазкур барои Абузар аз
истоданаш дар Макка бењтар аст. Лозим ба ёдоварист, ки
суфориши мазкур барои њамаи мусалмонњо мебошад.
Эњтимоли дигар њам вуљуд дорад, ки он њазрат(с) васияти

мазкурро ба Муъоз гуфта бошад, ки эй Муъоз авомири
Худоро ба љо оварда, аз корњои манъ кардааш парњез кун,
зеро Худованд туро дар њама љо мебинад, инчунин бо мардум
тарзе рафтор кун, ки аз онњо њамон муъомаларо таваќќуъ
дорї, монанди дур сохтани ранљу машаќќат аз онњо, бо чењраи
боз вохўрдани эшон, онњоро ба корњои дуруст насињат кардан,
то ин ки дилњо бо њам љамъ шуда, муњаббату дўстї дар байни
мусалмонњо афзун гардад, зеро ин амр асосу пояи тамоми
корњои хайр мебошад.

3 - Фавоид ва суфоришоти њадис:

1 - Супориш ва тавсия кардани он њазрат (с) умматашро ба
ин ки бояд онњо дар пинњонї ва ошкоро ва инчунин дар њама
љо аз Худо битарсанд.
2 - Агар инсон гуноње кунад, сипас аз Худованд омурзиш хоста
амали нек намояд, бегумон амали мазкур гуноњи кардаашро
мањв месозад.
3 - Бояд шахси мусалмон њамеша бо мардум муъомалаи нек
намояд ва њар гуна осебу газандро аз онњо дур намояд.
4 - Ахлоќу рафтори хуб бо мардум нишондињандаи камоли
хавфу тарси аз Худо   мебошад.

5 - Пурсишњо:

1 - Агар инсон амали бад кунад, пас чї тавр онро мањв
менамояд?
2 - Чаро он њазрат(с) Абузарро бо њадиси мазкур тавсия кард?
3 - Миёни ахлоќу рафтори хуб ва хавфу тарси аз Худо   чї
робитаву пайвастагї вуљуд дорад?
4 - Ду мисоле биёред, ки бар ахлоќу рафтори хуб намудан бо
мардум, далолат кунад!

ОМОДАГЇ БАРОИ РЎЗИ ЌИЁМАТ

4 - Аз Муъоз писари Љабал (р) ривоят шуда, ки паёмбари
Худо   фармуд: “Њаргиз пойњои банда аз љои хеш намељунбад,
то ин ки аз чањор чиз пурсида мешавад: Аввал аз умраш, ки
дар чї коре онро сипарї намуд. Дуввум аз љавониаш, ки онро
дар кадом кор ба пирї расонда. Саввум, аз молаш, ки онро аз
куљо пайдо намуда ва дар куљо сарф намудааст. Чањорум, аз
илмаш, ки ба он чї коре карда.”

(Ин њадисро Табаронї ривоят кардааст.)

1 - Тарљимаи њоли ровї дар њадиси гузашта зикр ёфтааст.

2 - Шарњи маънои њадис:

Рўзњоямон ба шумору умрњоямон муъайян ва муќаддар
мебошад, сипас марге, ки дар он њељ шакку гумон нест, фаро
мерасад ва баъди зинда сохтану баровардани мардум аз
ќабрњояшон њар инсон аз рўзњои гузарондааш дар дунё
пурсида хоњад шуд, ки оё онро дар корхои нек гузаронда ё
дар корњои бад. Инчунин аз љавониаш, ки марњалаи фаъолияту
њаракати ўст, пурсида мешавад ки чї тавр онро сипарї карда?
Агар онро дар омўхтани илми судманд ва амалњои писандида
гузаронда бошад, музду подош меёбад. Сипас аз молаш
бозхост мешавад, ки оё онро аз роњњои њалол ба даст оварда,
дар корњои муњим сарф кардааст? Чї тавре ки аз дониши

таълим гирифтааш пурсида мешавад, ки оё тибќи он амал
карда, ба афроди љомиъаи хеш нафъ расондааст, зеро илм
ваќте судбахш мебошад, ки соњиби ў тибќи он амал намуда,
дигарон аз ў истифода намоянд. Аз Худованди бузург амали
холисро, ки сирф барои хушнудии ў бошад, масъалат
менамоем.

3 - Фавоиди ва дастуроти њадис:

1 - Исбот кардани њаќоиќи зайл: зинда шудан пас аз марг,
бозпурсии амалњо ва подошу љазо додан дар муќобили он.
2 - Ташвиќ намудан ба ин, ки бояд инсон аз илми судбахш ва
амали нек истифода намояд.
3 - Касб намудани мол аз роњњои њалол ва сарф кардани он
дар корњои хайр.
4 - Тарѓиб намудани инсон ба ин, ки ў барои њисобу бозпурсї
омодагї ва тайёрї бинад.

4 - Пурсишњо:

1 - Аз чї корњо банда дар рўзи ќиёмат пурсида хоњад шуд?
2 - Њадиси гузаштаро ба таври кўтоњ шарњ дињед.
3 - Чаро инсон аз љавониаш пурсида мешавад, ки онро дар чї
коре гузарондааст?

НАРМЇ БА ЊАЙВОН

 
5 - Аз Абуњурайра(р) ривоят шуда, ки паёмбари Худо  (с)

фармуд: Дар асное,  ки марде дар роње мерафт, сахт ташна
шуд, сипас чоњеро диду дар он даромада, об ошомид. Баъд аз
баромадан, ногањон сагеро дид, ки аз шиддати ташнагї
забонашро аз дањон бароварда хок мехўрд. Бо худ гуфт: ин
саг њам мисли ман ташна шуда, сипас ў ба чоњ даромада,
мўзаи худро пур аз об карду ба дањони худ гирифт ва аз чоњ
баромаду сагро сероб кард.
Худованд музди ин амалро дода, ўро омурзид. Гуфтанд: эй

Паёмбари Худо, оё инсон дар кўмак ёрї намудамон ба
чорпоён подошу савоб дода мешавем? Он њазрат фармуд:
“Дар њар љигартозае (мављуди зиндае) подошу аљр аст.”

1 - Шарњи њоли ровї:

Абдурањмон писари Сахри Давсї мебошад. Ў соли 7-и
њиљрї исломро пазируфта, аз љињати шавќу раѓбаташ дар
омўхтани илми шаръї бо паёмбар (с) бисёр њамнишинї
мекард. Аз байни сањобагони паёмбар ў ягона шахсе ба
шумор меравад, ки аксари њадисњои он љанобро њифз
намудааст.

2 - Шарњи маънои њадис:

Рањму дилсузї дар Ислом фаќат бар инсон мањдуд набуда,
балки чорпоёнро низ дарбар мегирад, аз ин рў, дини ислом
мусалмононро ба он ташвиќ менамояд, ки њамеша онњо нисбати
якдигар ва инчунин нисбати чорпоён мењрубон ва дилсўз
бошанд. Њадиси мазкур ќиссаи мардеро баён менамояд, ки дар
роње мерафту сахт ташна шуд, сипас ў ба чоње даромада, об
нўшид. Баъд аз баромадани аз чоњ ногањон сагеро дид, ки аз
ташнагии зиёд забонашро аз комаш бароварда, хокњоро
мелесид. Он мард худ бо худ гуфт: дар њаќиќат ин њайвон мисли
ў шиддати ташнагиро аз сар гузарондааст ва тасмим гирифт,
ки он сагро кўмак намояд. Сипас бори дигар ба чоњ даромада,
мўзаашро пур аз об карда, баромад ва дар њол сагро сероб
намуд. Аз ин љињат Худованд музди амали мазкурро барояш
дода, гуноњонашро маѓфирату омурзиш намуд.
Воќеъан, мардум агар падидањои њамкориву кўмаки

иљтимоъиро њамакнун дар шакли љамъиятњои нармї ба
њайвонот дида бошанд, вале дини Ислом 14 аср пеш бо ин
њадиси паёмбар(с) нисбати падидаи мазкур (нармиву шафќат
бар њайвонот) бењтарин тасвиру намунаеро баён намудааст,
ки ин амр бартарии ањдофу ѓояњои Исломро ифода намуда,
њаќиќати зеринро исбот менамояд, ки ислом воќеъан тамоми
тамаддунњоро гузаштааст.

3 - Фавоид ва андарзњои њадис

1 - Мењрубонї ва шафќат намудан ба њайвонот.
2 - Рањму шафќат танњо бар инсонњо намебошад.
3 - Ислом њамеша ба нармї ва мењрубонї кардан ба одамї
ва њайвонот ташвиќ менамояд.

4 - Пурсишњо:
1 - Чаро он мард сагро сероб намуд?
2 - Бо истифода аз мазмуни ин њадис дар барои ањамият додани
Ислом ба њайвонот сухан бигўед!

ОДОБИ ХЎРДАН ВА ОШОМИДАН

6 - Аз ибни Умар (р) ривоят шуда, ки паёмбари Худо (с)
фармуд: «Њар гоњ яке аз шумо азми хўрдан кунад, бояд ба
дасти росташ бихўрад ва њар гоњ чизеро менўшад, бояд бо
дасти росташ бинўшад, зеро шайтон бо дасти чапаш
мехўрад ва менўшад».

(Њадиси мазкурро Муслим ривоят кардааст.)

1 - Шарњи њоли ровї:

Абдуллоњ писари Умар, Умар писари Хаттоб мебошад. Ў
аз паёмбар њадисњои зиёд ривоят намуда, яке аз пайравони
дилбохтаи суннати паёмбар (с) ба шумор меравад. Мавсуф
дар сол 73-и њиљрї аз дунё дар гузаштааст.

2 - Шарњи маънои њадис:

Яке аз ѓояњои олии Ислом тарбия намудани уммати
муњаммадї бар ахлоќи хуб ва хислатњои њамида мебошад.
Аз њамин љињат дар ваќти хўрдан ва нўшидан истифодаи дасти
ростро тавсия менамояд, вале баъзе мардум корњои мухолифи
шаръ карда, дар ваќти хўрдану ошомидан ба корњои шайтон
таќлид менамоянд. Њадиси фавќуззикр чунин суфориш
медињад, ки бояд шахси мусалмон бо дасти росташ бихўраду
биёшомад ва барои ў кор фармудани дасти чап њангоми
хўрдану нўшидан љоиз нест, зеро шайтон бо дасти чап мехўрад
ва менўшад. Худованд мусалмонро амр карда, ки аз аъмолу

ахлоќи шайтон дурї биљўяд. Паёмбари Худо (с) барои тамоми
мусалмонњо бењтарин улгу ва намуна мебошад, ки дар
њаќиќат он њазрат (с) дасти росташро барои таъому шароб
ва либоспушї ихтисос дода, барои анљоми корњои дигар,
(монанди истинљо ва ѓайра) аз дасти чап истифода мекарданд.

3 - Фавоиди њадис:

1 - Тарѓибу ташвиќ намудан бар ин ки хўрдан ва ошомидан
бо дасти рост сурат гирад, зеро амали мазкур яке аз одоби
исломї ба шумор меравад.
2 - Макруњ шумурдани хўрдану ошомидан бо дасти чап.
3 - Ин амали зишт (бо дасти чап хўрдан) аз кирдору ахлоќи
шайтон ба њисоб меравад.

4 - Пурсишњо:

1 - Оё бо дасти чап хўрдан ва ошомидан љоиз аст?
2 - Ба тариќи фишурда аз маънои њадиси гузашта њарф
бизанед.
3 - Чаро паёмбар (с) аз нўшидан бо дасти чап нањй (манъ)
фармуда?
4 - Барои кадом корњо паёмбар (с) дасти росташро кор
мефармуданд?

ЊАМКОРЇ ДАР МИЁНИ МЎЪМИНОН

     

7 - Аз Абўмусо ривоят аст, ки паёмбари Худо  (с) фармуд:
“Мусалмон барои мусалмони дигар чун сохтмоне аст, ки
баъзеяш баъзеи дигарро мањкаму устувор месозад”. Сипас
он њазрат (с) ангуштњои худро ба њамдигар дароварданд.

1 - Шарњи њоли ровї:

Абдуллоњ писари Ќайс,Ќайс писари Муслими Ашъарї
мебошад. Ў яке аз сањобагони машњур ва амири Куфа буд,
ки дар соли 50-и њиљрї аз љањон даргузашт.

2 - Шарњи маънои њадис:

Паёмбари Худо  (с) мусалмонро дар кўмаку ёрї намудани
бародараш ба сохтмоне ташбињ кардааст, ки баъзе атрофаш
баъзе дигарро мањкам месозад, зеро сохтмон ва хона ваќте
устувор мемонад, ки аљзову ќисматњои он ба њам часпида ва
мањкам бошад, агар ин тавр набошад, сохтмони мазкур харобу
вайрон мегардад. Њамин гуна мусалмон бе кўмаку њамкории
бародари мусалмонаш корњои динї ва дунявиашро ба хубї
анљом дода наметавонад, чунончи ў танњо ба умур ва
манофиъи худ пардохта дар баробари мушкилоти рўзмара
муќовамат кунад, зеро фаќат Аллоњ таъоло тавонотар аст
бар њама ашё, ки ў бо танњої њамаи мушкилотро бартараф
мекунад.

3 - Фавоид ва андарзњои њадис:

1 - Возињу равшан сохтани мафњуми сухан бо услуби ташбињ
додани чизе дар калом.
2 - Тарѓиб намудани мўъминњо ба таъовуну њамкорї миёни
њамдигар.

4 - Пурсишњо:

1 - Њадиси мазкурро кадом сањобї ривоят кардааст? Ва чї
кореро ў анљом дода?
2 - Кадом ваќт мусалмон дар корњои динї ва дунявии хеш
неруманду комёб мегардад?
3 - Хонаи устувор ва ќашангро (чї тавре ки дар њадис омада)
ба чї метавон ташбињ дод?

ХУШГЎЇ ВА КУШОДАРЎЇ

8 - Аз Абузар (р) ривоят шуда, ки гуфт: паёмбари Худо  (с)
бароям фармуд: “Њељ чизе аз кори хайрро хор машмор,
њарчанд бо чењраи кушода бо бародарат рў ба рў шавї.”

(Њадиси мазкурро Муслим ривоят кардааст.)

1 - Шарњи њоли ровї дар њадиси шумораи 3 гузаштааст.

2 - Шарњи маънои њадис:

Њадиси мазкур шахси мусалмонро аз тањќир намудани
корњои писандида бозмедорад, балки ўро суфориш медињад
ки њамеша бо бародарон ва дўстонаш бо чењраи кушодаву
табассумомез бархўрд намояд, зеро зоњири инсон бар ботинаш
далолат менамояд, чї тавре, ки бародаронаш низ аз ин гуна
истиќболу бархўрд эњсоси муњаббату дўстї мекунанд.

3 - Фавоид ва суфоришоти њадис:

1 - Тањќир накардани кори нек њарчанд, ки он кам бошад.
2 - Истифода кардан аз нармиву кушодарўї њангоми вохўрї
ва пазироии дўстон.
3 - Тарѓиб намудани мўъминон ба корњое, ки алоќаи
бародариро устувор месозад.

4 - Пурсишњо:

1 - Њадиси мазкурро ба таври кўтоњ шарњ дињед!
2 - Чї фоидае аз њадиси мазкур бардоштед?
3 - Чї гуна њадиси мазкур ба таќвияту устувор кардани
равобити имонї ва исломї ишора кардааст?

ДУРЇ АЗ ШАККУ ШУБЊА

9 - Аз Абумуњаммад, Њасан писари Алї (р) набера ва
райњонаи Паёмбари Худо  (с) ривоят аст, ки гуфт: Ёд дорам
аз Расули Худо (с), ки фармуд: «Аз он чи, ки туро ба шакку
шубња андозад, даст бикаш ва ба сўи чизе, ки туро ба шакк
наяндозад, (рўй овар)».

(Ин њадисро Насої ва Тирмизї ривоят кардаанд)

1 - Шарњи њоли ровї:

Њасан писари Алї, Алї писари Абутолиби Њошимї ва
Ќурайшї мебошад. Ў дар шањри Мадина дида ба љањон
кушодааст. Мавсуф шахси њалим, бурдбор, хайрхоњ буда, яке
аз фасињтарин мардуми асри худ дар нутќу бадоњатгўї ба
шумор мерафт. Зимоми хилофатро ба даст гирифта, сипас аз
он даст кашид ва дар соли 49-и њиљрї аз олам даргузашт.

2 - Шарњи маънои њадис:

Бояд шахси мусалмон корњои худро яќину даќиќ намояд,
то ин ки дар корњои шубњанок наафтад, зеро ўро ба њаром
бурда мерасонад. Њадиси мазкур мусалмонро вазифадор
месозад, то аз чизе ки дар њалол буданаш шакку шубња дорад,
даст кашида ба сўи чизи бешакку шубња, ки дилаш аз он
мутмаин бошад, руй биёрад. Бино бар ин, эй мусалмон, аз
афтидан дар корњову чизњои шубњанок барњазар бош!
Чун кадом коре бароят маълуму равшан набошад, дарњол

моњияти онро аз дигарон бипурс ва њаргиз ба амри мазкур
иќдом макун, то ин ки њалол будани онро бифањмї, зеро
паёмбар (с) чунин фармон додааст ва итоъат карданат аз
фармони он њазрат(с) вољиб мебошад.

3 - Фавоид ва суфоришоти њадис:

1 -Паёмбар (с) мусулмонњоро амр намуда, ки аз корњои динї
ва дунявии шубњанок даст кашида, ба корњои возињу равшан
рўй биёваранд.
2 - Манъ намудани мусалмонон аз воридшавї дар корњои
шубњаангез.

4 - Пурсишњо:

1 - Баъзе сифатњои Њасан писари Алиро номбар кунед!
Мавсуф кай вафот ёфтааст?
2 - Агар инсон дар гўште, ки барои ў пешкаш мекунанд, шакку
шубња намояд, бояд чї кор кунад?
3 - Агар инсон дар наљису палид будани об шак намояд, оё
оби мазкурро барои вузуву тоњорат истифода мекунад?

ИСЛОМ РИШВАТРО ЊАРОМ ГАРДОНДА

10 - Аз Абуњурайра (р) ривоят шуда, ки гуфт: “Паёмбари
Худо ришватдињанда ва ришватгирандаро лаънат кардааст.”

(Ин њадисро имом Ањмад ривоят кардааст).

1 - Шарњи њоли ровї дар њадиси шумораи 5 зикр шудааст.

2 - Шарњи маънои њадис:

Абуњурайра аз он њазрат (с) ривоят карда мегўяд, ки
паёмбари Худо (с) шахси порахўрро мањрум аз рањмати Худо
хондааст. Рошї касест, ки ба тарзи њадя шахси дигарро пора
медињад, то шахси мазкур дар муќобили он њадя (пора) њаќи
дигаронро гирифта ба ў бидињад. Инчунин паёмбари Худо
(с) шахси мурташї (порахўрро) њам лаънат кардааст, зеро ў
аз роњи њаром сарват андўхта, моли мардумро мехўрад. Аз
њамин љињат бояд њар шахси мусалмон аз корњои шубњанок
ва њаром парњез намояд, то ин ки гирифтори хашму азоби
илоњї нагардад.

3 - Фавоид ва дастуроти њадис:

1 - Мањрум шудани ришвадењу ришвахор аз рањмати Худо.
2 - Ислом ришваро аз љињати зарарњои бузургаш бар љомиъа
њаром гардондааст.

4 - Пурсишњо:
1 - Шахси рошї киро гўянд? Ва шахси мурташї кист?
2 - Сазои мурташї (порахўр) чист?
3 - Чаро Худованд ришватро њаром гардонда?

ДАЛОЛАТ НАМУДАН БА КОРИ ХАЙР

11 - Аз Абуњурайра (р) ривоят шуда, ки Паёмбари Худо
(с) фармуд: “Њар касе ба кори нек даъват кунад, барояш
подоше монанди подоши пайравикунандагони ў мерасад,
бидуни ин ки аз музди эшон чизе коста шавад ва њар касе ба
гумроњї даъват намояд, бар вай гуноњест мисли гуноњони
шахсоне, ки аз ў пайравї кардаанд ва ин амал аз гуноњашон
чизе намекоњад”.

(Њадиси мазкурро Муслим ривоят кардааст).

1 - Шарњи њоли ровї дар њадиси шумораи 5 баён шудааст.

2 - Шарњи маънои њадис:

Паёмбари Худо  (с) уммати худро ба корњои нек ва низ
даъват кардани дигарон ба он тарѓиб намуда, мегўяд: њар
касе дигаронро ба кори хайр ва нек даъват намояд, савобу
подоши пайравони ў бе каму кост ба вай мерасад, зеро “Њар
касе дигаронро ба кори нек далолат кунад, музду подоши
кунандаи амали мазкур ба вай хоњад расид.” ва касе ки
дигаронро ба кардани гуноњ агарчанде он кам бошад, тањрик
намояд ё эшонро ба кори гуноњ амр кунад ё дар анљом додани
гуноњи мазкур ёрї дињад, гуноњони атбоъу пайравонаш,ки
маъсият кардаанд, бар дўши ў сабт хоњад шуд.
Агар сазову кайфари маъсияткорон ин бошад, пас вой ба

њоли касоне,  ки аз шариъати илоњї рўй тофта, ќонунњои
сохтаи башарро њамроњ бо љараёнњои илњодии табоњкунанда,
дастуруламали хаёти хеш ќарор додаанд, зеро њамаи онњо аз
китоби Худо (Ќуръон) ва аз роњи рост рўйгардон шудаанд ва
гуноњи њазорњо љавоне, ки дар натиљаи таблиѓоти
гумроњкунандаи эшон аз роњи њаќ баромада низ гумроњ
шудаанд, бар дўши онњо мебошад.

3 - Фавоид ва дастуроти њадис:

1 - Даъват кардани дигарон ба кори хайр фазилат ва савоби
бузург додад.
2 - Аљру подоши онњое, ки аз шахси насињаткунанда пайравї
менамоянд, бе каму кост ба ў мерасад.
3 - Уќубату кайфари сангин барои касонест, ки дигаронро ба
корњои бидъат ва гумроњї даъват карда, аз роњи њаќ дур
месозанд.

4 - Пурсишњо:

1 - Љазо ва подоши касе, ки дигаронро ба корњои нек даъват
намояд, чї гуна мебошад?
2 - Њар касе дигаронро ба кардани гуноњу маъсият ёрї дињад,
уќубату сазои шахси мазкур чист?
3 - Бо истифода аз мазмуни њадиси мазкур дар бораи фазилату
подоши даъват намудан ба сўи дини Худо њарф бизанед!

ТАРЃИБ НАМУДАН БА ИЛМОМЎЗЇ

12 - Аз Абудардо (р) ривоят аст, ки гуфт: шунидам
Паёмбари Худоро, ки мефармуд: “Њар касе дар роње равад,
ки дар он талаби илм кунад, Худованд барояш роњеро ба сўи
бињишт осон мекунад ва њамоно фариштагон ба сабаби
ризояте, ки аз кораш доранд, болњои худро барои толибилм
мегустуронанд (пањн мекунанд) ва њамаи касоне, ки дар
замину осмонанд, њатто моњињо дар об барои шахси олим
омурзиш металабанд. Фазилати олим бар обид монанди
фазилати моњи шаби чањордањ бар дигар ситорањост ва дигар
ин ки уламо меросбари паёмбаронанд, ки эшон дирњам ва
диноре ба мерос нагзоштанд, балки илмро ба ирс гузоштанд
ва касе, ки онро гирифт, бањраи вофир бардоштааст.”

1 - Шарњи њоли ровї:

Умайр писари Зайд, Зайд писари Умайяи Хазраљї ансорї
мебошад. Ў марди фаќињ, парњезгор ва њифзкунандаи
(ќории)Ќуръони карим буд. Мавсуф дар љанги Уњуд
корнамоии хуб нишон дода, дар тамоми љангњои баъди Уњуд

низ ширкат варзидааст. Сипас ў ќозии Шом ва фаќињи
Фаластин таъин шуд ва дар соли 32-и њиљрї аз ин љањон рахти
сафар бастааст.

2 - Шарњи маънои њадис:

Илм яке аз ќавитарин пояњои тамаддуни исломї мебошад,
ки тамоми пояњои он тавассути илм ва маърифати оламшумул,
ки тамоми љавониби зиндагиро дарбар мегирад, устувор карда
шудааст. Дар ин њадис сањобии бузург Умайр аз он њазрат (с)
чунин ривоят менамояд, ки њар касе дар талаби илми шаръї
њимат гуморида, ба маљолиси олимон рафта дониш омўзад,
Худованд илмеро, ки шахси мазкур мехоњад, барояш осон
мегардонад ва низ ўро ба амал намудан тибќи њамон илм
муваффаќу комёб месозад. Агар маќсади ў аз омўхтани илм
хушнудии Аллоњ таъоло бошад, пас илми мазкур сабаби
њидояту рањнамої шуда, ўро ба музду подоши Худованд
сарафроз мегардонад.
Он рўзе, ки уммати исломї масъулияти хешро дар баробари

илми нофеъ (судманд) ифо намояд, њароина обрўи пешини
худро дар байни дигар аќвом ва миллатњои љањон ба даст хоњад
овард, ки наслњои наврас њам мунтазири чунин рўзе њастанд.

3 - Фавоид ва андарзњои њадис:

1 - Баёни фазилату мартабаи толибилм ва тарѓиб намудани
муслимин ба илмомўзї.
2 - Аз Худованд маѓфирату омурзиш хостани њамаи махлуќот
барои толибилм ва донишљўи Худо  тарс.
3 - Бозгў кардани фазилату маќоми олими боамал бар шахси
обид (ибодаткунанда) ва порсо.
4 - Њамоно миёни шахси олим ва шахси обид аз љињати
афзалият ва бартарї тафовут ва фарќи зиёд вуљуд дорад, чи
тавре ки миёни моњи шаби чордањ ва дигар ситорањо тафовуту
фарќият мулоњаза мешавад.

4 - Пурсишњо:ъ

1 - Мероси паёмбарон чист? Ва ворисони онњо кистанд?
2 - Кадоми ин ду бењтар аст: Муљоњид ё олим?
3 - Се фазилати толибилмро баён намоед!

ВОПАС ДОДАНИ АМОНАТ

13 - Аз Абњурайра (р) ривоят шуда, ки гуфт паёмбари Худо
(с) фармуд: “Бидењ амонатро ба касе, ки онро ба ту амонат
гузоштааст ва хиёнат макун касеро, ки хиёнат кардааст
ба ту.”

(Ин њадисро Абудовуд ва Тирмизї ривоят кардаанд).

1 - Шарњи њоли ровї дар њадиси шумораи 5 баён гардидааст.

2 - Шарњи маънои њадис:

Дар ин њадис Расули Худо (с) амр менамояд, ки бояд
амонат ба соњибаш баргардонда шавад ва ин амри паёмбар
моли орият ва вадиъатро дарбар хоњад гирифт. Амонатдорї
дар дини ислом манзилати бузурге дошта, яке аз сифоти
писандида ба шумор меравад, ки бояд њар мусалмон ба он
ороста бошад. Агар инсон амонатдор бошад, мардум ба ў
бовар намуда эњтиромаш мекунанд, инчунин дар миёни хешу
табораш обрў ва эњтироми зиёд касб менамояд. Муаллиме,
ки ба масъулияти худ мепардозад, амин (амонатдор) буда,
сазовори музду подоши Худо   ва эњтирому ќадрдонии мардум
мебошад. Донишљўе, ки вазифањои мадрасаро ба итмом
расонда, амонатњои дигаронро чун мол, сирр, ва обрў нигоњ
медорад, низ шахси амин ба шумор рафта сазовору дархўри
мадњу сипосгузорист.
Аммо касе, ки амонатро инкор намуда, нисбат ба он ашёе,

ки бояд њифз карда шавад, чун мол, розњо ва иффату обрў

ањамият надињад, албатта дар зиндагї ба нокомї ва хорї
мубтало хоњад шуд. Агар ў корманди давлатї бошад, аз
вазифааш ронда мешавад ва агар тољир (савдогар) бошад,
мардум аз ў рўй тофта, дар муъомала ва савдо ўро бовар
намекунанд.
Бинобар ин лозим аст бар њар шахси мусалмон то дар

молњои дигарон ки назди ўст, амин бошад, яъне амволи
мазкурро аз гумшудан ё талаф ёфтан нигоњ дорад. Инчунин
дар асрор ва аърози (иффату обрў) дигарон, ки бар ў
итминон кардаанд,эњсоси масъулият намуда, њамеша бо
мардум муъомала ва бархўрди хуб намояд, зеро касе ки
амонатдор набошад, имон нахоњад дошт.

3 - Фавоиди њадис:

1 - Вопас додани амонат ба соњибаш яке аз вољиботи исломї
мебошад.
2 - Манъ намудани хиёнат ва даѓалкорї нисбати ашхоси хоин,
њарчанд ки онњо ба дигарон хиёнат карда бошанд.

4 - Пурсишњо:

1 - Манзалат ва обрўи шахси аминро дар миёни аќрабо ва
атрофиёнаш баён намоед!
2 - Кадом ваќт инсон амин шуморида мешавад? Ва оќибату
фарљоми касе, ки амонатро инкор мекунад чист?
3 - Фавоиди њадисро зикр намоед!

ФАЗИЛАТИ ЉИЊОД ДАР РОЊИ ХУДО

14 - Аз Абумўсои Ашъарї ривоят аст, ки гуфт: Паёмбари
Худо   (с) фармуд: “Касе ки биљангад, то калиматуллоњ
(калимаи тавњид) бартар шавад, пас он шахс дар роњи Худо
аст.”

1 - Шарњи њоли ровї дар њадиси шумораи 7 гузаштааст.

2 - Шарњи маънои њадис:

Љињод кардан дар роњи Худо яке аз бењтарин амалњо
мебошад. Љињод тамоми корњои машаќќатовар ва сангинро
ки мусалмонони фидокор барои манфиъати оммаи муслимин
ва некбахтии љомиъа анљом медињанд, дарбар мегирад.
Њар касе барои баланд шудани калимаи тавњид дар роњи

Худо   биљангад, бешак аз тарафи Худо   барои ў савобу
подош хоњад расид. Аммо касе, ки барои ба даст овардани
ѓанимат ё шўњрат биљангад, то гуфта шавад, ки фалонї шуљоъ
ва далер аст ё фалонї ин ќадар мол сарфу харљ кардааст ва
њадафаш касб намудани манофиъи моддї ё адабї, (монанди
нашр кардани номаш дар љаридањо ва нашрияњо) бошад,
мусалламан њељ яке аз ашхоси зикргардида дар роњи Худо
намебошад, зеро Худованд ба љуз амали холис ва холї аз
риёву сумъа чизи дигарро намепазирад.

3 - Фавоид ва дастуроти њадис:

1 - Баёни фазилату мартабаи љињоду пайкор намудан дар роњи
Худо   .
2 - Риё ва худнамої амалњоро ботил ва бекор месозад.
3 - Мазаммату накўњиш кардани њирси бисёр ба дунё,
љангидан барои љоњу мансаб, на барои Худо.

4 - Пурсишњо:

1 - Фазилати размидан дар роњи Худоро баён намоед!
2 - Агар инсон барои шўњрат пайдо намудан биљангад ё чизе
аз молашро сарф кунад, оё амали мазкур дар роњи Худо
њисобида мешавад? Посухи бо далел бигўед!
3 - Бо истифода аз мазмуни њадиси фавќ дар мавриди ањамият
доштани ихлос сўњбат намоед!

ЊАРОМ БУДАНИ ОЗОРИ ПАДАРУ МОДАР ВА
ГУВОЊИИ БАРДУРЎЃ

15 - Аз Абубакрањ (р) ривоят аст, ки гуфт: паёмбари Худо
фармуд: “Оё шуморо аз бузургтарин гуноњони кабира (бузург)
хабар надињам?” Гуфтем: Оре, эй Расули Худо! Фармуд:
“Шарик ќарор додан барои Худои мутаъол ва нофармонии
падару модар” ва дар њоле, ки он њазрат(с) такя карда буд,
нишасту фармуд: “Огоњ бошед аз сухани дурўѓ ва шањодати
дурўѓ” ва онро пай дар пай он ќадар мегуфт, ки гуфтем: Кош
паёмбар (с) сукут мефармуд.

(Имом Тирмизї ривоят кардааст)

1 - Шарњи њоли ровї:

Нуфайъ писари Њорис, Њорис писари Калдањ мебошад. Ўро
Абубакрањ низ мегўянд, зеро ў рўзи љанги Тоиф аз бакра
(банди чоњ) худро кашол намуда, корнамоии бузург кардааст.
Мавсуф аз паёмбари Худо (с) баъзе њадисњоро ривоят карда,
дар баъзе љангњо низ фаъолона ширкат варзидааст ва дар соли
51-и њиљрї аз олам даргузашт.

2 - Шарњи маънои њадис:

Гуноњони кабира (бузург) зиёданд ва зишттаринашон ин
аст, ки инсон дар ибодату парастиши Худо   ё дар корњо ва

номњову сифоти ў шарику њамто ќарор дињад. Паёмбар (с)
баён кардани гуноњонро аз ширк шурўъ кард, зеро он
бузургтарини гуноњон ба шумор меравад, сипас он њазрат(с)
ранљишу озор додани падару модарро номбар кард, зеро
амали мазкур низ гуноњи бузург буда, Худованд барои
кунандааш кайфари сахт муќаррар кардааст. Аз ин рў, лозим
аст бар њар мусалмон, ки нисбати падару модараш некхоњу
накўкор бошад, зеро волидайн (падару модар) дар хурдсолї
ўро бо мењрубонї ва навозиш тарбия ва парвариш намудаанд.
Худованд дар Ќуръон ба накўї кардан нисбати падару модар
амр намуда, аз озор доданашон нањй фармудааст:

Ва њукм кард Парвардигори ту ки фаќат худашро ибодат
намуда, нисбати падару модар накўкорї кунед. Агар яке аз
онњо ё њардуяшон ба пирї ва бузургсолї бирасанд, њељ гоњ
онњоро уф магў ва бар эшон бонг мазан ва њамеша бо онњо
сухани нарм бигў ва барояшон бозўи тавозуъро паст кун, то
онњо мавриди мењрубонї ва навозишат ќарор гиранд ва бигў,
эй Парвардигори ман, бибахшой бар эшон чунон ки онњо дар
хурдсолї маро парвариш карданд.

(“Исро” 23-24)

Бинобар ин падару модар сазовортарин мардум барои
эњтирому фармонбардорї мебошанд ва итоъат намуданашон
вољиб аст, ба шарте ки онњо ба маъсият (гуноњ) амр
нанамоянд.
Сухани дурўѓ ва шањодати бардурўѓ њам аз љумлаи њамин

гуноњњо мебошад. Паёмбар (с) ваќти баён намудани гуноњони
мазкур ду гуноњи охир (сухани дурўѓ ва шањодати дурўѓ)-
ро мукаррар ба самъи сањобагон расонданд, зеро сухани дурўѓ
ва гувоњии дурўѓ дар забон осон буда, мардум нисбати он
сањлангорї ва бепарвої мекунанд. Авомил ва сабабњое, ки
мардумро ба гуноњони мазкур тела медињад, бисёр мебошанд,
монанди кина, адовату душманї ва ѓайра. Аз њамин љињат
паёмбари Худо (с) гуноњ будани шањодати бардурўѓро чунон
пай дар пай такрор намуд, ки сањобагон таманно карданд, ки
кош он њазрат (с) сукут мефармуданд, зеро эшон нисбати
паёмбар (с) бисёр мењрубон буда, њељ гоњ намехостанд, ки
паёмбарро дар њолати нороњаткунанда бубинанд.
Бояд њар мусалмон худро аз гуноњони кабира (бузург)

нигоњ дорад, то аз хашму азоби Худо дар амон бимонад.

3 - Фавоид ва дастуроти њадис:

1 - Рањнамоиву насињат кардани паёмбар (с) сањобагони
хешро.
2 - Њаром гардондани ширковарї ба Худо ва ранљондани
падару модар.
3 - Њаром гардондани сухани дурўѓ ва гувоњї додани бар
дурўѓ .
4 - Таваљљуњ ва дилсўзии сањобагон нисбати паёмбар (с) ба
андозае ки намехостанд ки чизе ўро нороњат созад.

4 - Пурсишњо:

1 - Маќсуд аз бузургтарин гуноњони кабира чист? Дар ин
маврид ба тафсил сўњбат намоед!
2 - Агар падар писарашро ба шароб додани мењмонњо амр
намояд, оё ў аз падараш итоъат мекунад?
3 - Се гуноње аз гуноњони дар њадис омадаро баён намоед!
4 - Чаро паёмбари Худо (с) њаром гардондани сухани дурўѓро
пай дар пай таъкид намуданд?

ЊАРОМ ГАРДОНДАНИ ФИРЕБ ВА ХИЁНАТ

 

16 - Аз Абуњурайра (р) ривоят аст, ки: паёмбари Худо (с)
аз канори анбори таъоме гузашта, дасташро дар он даровард,
ки ба ангуштонаш намї расид, фармуд: Ин чист  эй соњиби
анбор? Гуфт: Эй Расули Худо, ба он борон расида! Паёмбар
фармуд: Чаро онро (ќисмати таршударо) дар болои анбори
таъом нагзоштї, то мардум онро бубинанд, сипас он њазрат
(с) фармуданд: “Касе ба мо хиёнат кунад, аз мо нест.”

(Њадиси мазкурро Муслим ва Тирмизї ривоят кардаанд).

1 - Шарњи њоли ровї дар њадиси шумораи 5 гузаштааст.

2 - Шарњи маънои њадис:

Дар ин њадис паёмбар (с) мардумро чунин тавсия менамояд,
ки бояд онњо дар хариду фурўш ва дигар муъомалоти
тиљориашон аз фиребу хиёнат кардани якдигар парњез
намоянд, зеро хиёнату найранг кину адоватро ба вуљуд оварда,
пояњои равобити бародариро хароб менамояд. Ислом барои
фарзандонаш ин фарљоми номаќбулро намехоњад, биноан ў
њамеша фурўшандаро бар он тарѓиб менамояд, ки айбу
авсофи ашёи мавриди фурўшро барои шахси харанда арз
намояд, агар ў аз таълимоти исломї пайравї накунад, шахси
хоину ќаллоб ба њисоб рафта ба хашму азоби Худо мубтало
мешавад.

3 - Фавоид ва суфоришоти њадис:

1 - Бояд шахси фурушанда айбу авсофи молашро барои
харанда баён намояд.
2 - Њаром гардондани ѓиш ва хиёнат дар муъомалањои
тиљоратї ва ѓайра ва баён намудани уќубату сазои сахти
фиребгарон ва хиёнатпешагон.
3 - Бояд мусалмонњо њамдигарро ба корњои шоиста насињат
намоянд.

4 - Пурсишњо:

1 - Оё фурўхтани бизоъати (моли) айбдор дуруст аст?
2 - Чаро Худованд мўъминонро аз фиреб ва хиёнат манъ
кардааст?
3 - Чї гуна аз њадиси мазкур бардошт менамоед, ки бояд
мусалмонњо якдигарро ба корњои хуб тавсия ва насињат
намоянд.

СУХАНЧИНЇ

17 - Аз Абдуллоњ писари Масъуд (р) ривоят шуда, ки
паёмбари Худо   (с) фармуд: “Оё шуморо хабар надињам, ки
изза чист? Он суханчинї ва зиёда гуфтан ва хусумат
андохтан дар миёни мардумаст.”

(Њадиси мазкурро Муслим ривоят кардааст.)

1 - Шарњи њоли ровї:

Абуабдурањмон, Абдуллоњ писари Масъуд мебошад. Ў аз
љумлаи аввалин касонест, ки Исломро пазируфта, яке аз
бузургон, факињон ва ќориёни чирадасти рўзгори паёмбар (с)
ба шумор мерафт, ки бевосита ў аз худи он љаноб (с) њафтод
сураи Ќуръонро таълим гирифтааст. Дар соли 32-и њиљрї дар
шастсолагї дунёро падруд гуфт.

2 - Шарњи маънои њадис:

Ислом динест, ки ба улфату дўстї ва таъовуну њамкорї
даъват карда, пайравонашро аз кинаву адоват ва хархаша
намудан бо њамдигар барњазар медорад. Њаќиќатан
бузургтарин амале, ки пояњои љомиъаро хароб карда, риштаи
дўстиро ќатъ менамояд, суханчинї ва хабаркашї мебошад,
аз ин рў, амали мазкур дар байни мардум кинаву адоватро
ба вуљуд меорад. Дар њаќиќат шахси суханчин ва дурўѓгў
дар як соъат чизеро хароб менамояд, ки шахси љодугар дар
як сол онро наметавонад вайрон кунад. Бинобар ин донишљўи

мусалмон њар суханеро, ки мешунавад, тањкиќу таъкид
намояд ва ба гумону тахмин задан њељ гоњ ќаноъат ва иктифо
накунад, зеро њудованд мефармояд:
Эй мўъминон! Агар шахси фосиќ бароятон хабаре биёрад,

пас албатта хабари мазкурро тањќиќ намоед, то ки ба сабаби
нодонї ва тањќиќ накардан ќавмеро зарар расонда, ба кори
кардаатон пушаймон мегардед.

(“Њуљурот” 6)

Пас, алњазар аз суханчин, ки ў шахси бешараф ва бадахлоќ
буда, њамеша дар пайи озор ва газанди мардум гашта, дар
мусибату гирифтории онњо хурсанд мешавад. Худованд моро
аз шарри ў нигоњ дорад.

3 - Фавоид ва суфоришоти њадис:

1 - Њаром будани ѓайбат ва суханчинї.
2 - Суханчинї аз гуноњони кабира мебошад.

4 - Пурсишњо:

1 - Намима (суханчинї) чист?
2 - Чаро Худованд онро њаром гардонда?
3 - Дар баробари шахси суханчин бояд чї кор кунем?

ПУРРА НАМУДАНИ ПАЙМОНА ВА ТАРОЗУ

18 - Аз Абдуллоњ писари Аббос (р) ривоят шуда, ки ваќте
Паёмбари Худо  (с) ба Мадина омаданд, мардуми онљо дар
паймона ва тарозу палидтарини мардумон буданд, бинобар
ин Худованди бузург ояњои зеринро нозил фармуд: “Вой ба
њоли ашхосе, ки њаќќи мардумро мекоњанд (яъне кам карда
медињанд)”.
Баъд аз ин мардуми Мадина вазн ва паймонаро хуб

кардаанд.
(Ин њадисро Ибни Моља ривоят кардааст)

1 - Шарњи њоли ровї:

Абдуллоњ писари Аббос, Аббос писари Абдулмутталиб,
Ќурайшї ва Њошимї мебошад. Мавсуф фаќињ ва
донишманди беназири уммати Исломї буда, яке аз ёрони
бузурги паёмбар ба њисоб меравад, ки ањодиси фаровоне аз
он њазрат (с) ривоят кардааст. Дар соли 68-и њиљрї дар синни
72 солагї ба дорулбаќо рињлат кардааст.

2 - Шарњи маънои њадис:

Таълимот ва асосњои волои Ислом ба пуррагї бе каму зиёд
додани паймона ва тарозу ва сидќу ростї намудан дар њама
муъомалот ва инчунин ба додани њаќи мустањиќон амр

менамояд. Њамчунин ў аз кам намудани њаќи мардум дар
паймона ва тарозу ва хиёнат намудан дар муъомалоти тиљорї
манъ кардааст. Худованди мутаъол мефармояд:
Ва бисанљед (баркашед) ба тарозуи рост ва ба мардум

чизњояшонро носара надињед ва бебокона дар замин фасод
накунед.

(“Шуъаро” 181-182)

Дар њадисе, ки Љобир (р) ривоят карда, омадааст: Паёмбари
Худо (с) аз ў шутуреро харид, сипас он шутурро барояш вазн
карданд ва палаи тарозуро баробар намуданд.
Эй мусалмон! Њаќиќатан Худованд туро дар ду коре, ки

паймона ва тарозу мебошад, довар гардондааст. Аз њамин
љињат дар ин ду кори хатарнок њамеша одил бош. Њар ваќте
барои касе чизеро баркашидї ё бо паймона бисанљї, албатта
њаќи ўро кам накарда бидењ ва дар муъомалоти савдо ва
хариду фурўш пок бош, то дар корњоят баракат њосил намуда,
дар охират њам музду подоши илоњиро ба даст биёрї. Њар
касе, ки њаќќи мардумро дар тарозу ва паймона бикоњад, (кам
кунад) дар њаќиќат хештанро дучори ѓазаб ва азоби илоњї
сохтааст, чи тавре ки Худованд бар умматони гузашта хашм
намуда, онњоро мавриди азобу кайфари хеш ќарор дод, зеро
онњо њаќи худро аз мардум пурра ситонда, вале дар аснои
додани њаќи эшон онро мекостанду пурра намедоданд.

3 - Фавоид ва дастуроти њадис:

1 - Тарѓиб намудан ба ин ки њаќи мардум дар паймона ва
тарозу бояд пурра, бидуни каму кост дода шавад ва умуман
дар тамоми муъомалоти иљтимоъї бояд аз садоќат ва ростї
кор гирифта шавад.
2 - Њаром будани фиреб ва хиёнат дар хариду фурўш.
3 - Тањдиди ба марг ва њалокат барои касе, ки дар тарозу ва
паймона њаќи дигаронро коста, мехўрад.

4 - Пурсишњо:

1 - Таълимоти исломї дар мавриди паймона ва тарозу ба кадом
корњо амр бинмуда ва аз кадом корњо манъ карда аст?
2 - Уќубат ва сазои ашхосе, ки дар паймона ва тарозу хиёнат
меварзанд, чист?
3 - Касе, ки дар паймона ва тарозу хиёнат накунад, чї
фоидаеро ба даст хоњад овард?

ЊАРОМ БУДАНИ ЊАСАД ВА БАДБИНЇ
НИСБАТИ ЊАМДИГАР

19 - Аз Анас (р) ривоят аст ки паёмбар (с) фармуд: “Бо
њамдигар душманї, њасад ва ќатъи робита нанамоед ва бо
њамдигар пушт надињед. Эй бандагони Худо, бо њам бародар
бошед ва барои њељ мусалмоне раво нест, ки беш аз се рўз
бародарашро тарк кунад (бо ў ќањрї кунад ё ќатъи робита
ва алоќа намояд).”

1 - Шарњи њоли ровї дар њадиси шумораи 2 гузаштааст.

2 - Шарњи маънои њадис:

Дар ин њадис паёмбар (с) моро чунин тавсия ва панд
медињад, ки бояд бо њамдигар бародарвор муъомалаи исломї
намоем, зеро муъомалаи мазкур ба мо ахлоќи писандида
меомўзаду аз рафтору кирдори бад моро боз медорад, инчунин
аз дилњоямон буѓзу кинаро пок сохта, рафтори накў ва
бархурди хуб намудан бо њамдигарро дар сиришти мо эљод
менамояд.
Њамчунин паёмбар (с) дар сухани хеш ба ин нукта ишора

менамояд, ки робитаи бародарї дар Ислом аз робитаи насабї
ва хунї ќавитар мебошад, зеро асосу пояи робитаи бародарї
имони ба Худо   мебошад. Аз њамин љињат барои мусалмон
раво нест, ки беш аз се рўз бо бародараш ќањрї кунад ё аз
вай руй битобад, модоме ки амали мазкур сабаб ва омили

динї надошта бошад. Агар бародараш кадом кори мухолифи
динро намуда, ўро чандин бор насињат намояд, вале ў аз амали
мазкур даст накашад, дар ин сурат љоиз аст, ки бо ў ќатъи
робита намояд, шояд ки бародараш аз рафтори ў мутаассир
гашта аз кори бад даст бардорад.

3 - Фавоид ва андарзњои њадис:

1 - Њаром будани душманї, њасад, ќатъи робита намудан ва
пушт гардондан ба якдигар.
2 - Манъ намудани озордињии мусалмон ба кадом сурате, ки
бошад.
3 - Њаром будани ќањрикунї ва ќатъи равобит бо бародари
мусалмон беш аз се рўз.
4 - Тамоми корњои зикр шуда аз таълимоту ахлоќи исломї
дур мебошад.

4 - Пурсишњо:

1 - Чаро Худованд аз њасад ва пушт кардан ба њамдигар манъ
кардааст?
2 - Шахси мусалмон кадом ваќт метавонад бо бародараш аз
се рўз бештар ќањрї карда, ќатъи равобит намояд?
3 - Бо истифода аз мазмуни ин њадис дар мавриди робитаи
бародарї дар Ислом сухан гўед!

МАСЪУЛИЯТИ ЊАР ФАРД АЗ РАЪИЯТ ВА
ЗЕРДАСТОНАШ

20 - Аз писари Умар (р) ривоят шуда, ки гуфт аз Расули
Худо (с) шунидам, ки мефармуд: “Њамаи шумо чўпонед ва
њар кадоми шумо аз раъияти худ пурсида мешавед. Рањбар
чўпон аст ва масъули раъияти худ аст. Мард дар хонаводааш
чўпон аст ва масъули раъияти худ аст. Зан њам дар хонаи
шавњараш чўпон ва масъули раъияти хеш аст. Хидматгор
низ дар моли оќои худ чўпон аст ва ў аз раъияти худ бозхост
мешавад. Њамаи шумо чўпонед ва аз раъияти хеш пурсида
мешавед.”

1 - Шарњи њоли ровї дар њадиси шумораи 6 зикр гардидааст.

2 - Шарњи маънои њадис:

Њадиси мазкур баёнгари ин аст, ки њар фард аз раъияту
зердастонаш, ки Худованд ўро бар онњо сарпараст
гардондааст, масъул ва љавобгар мебошад, то ки ў дар
раъияти хеш (зердастон) адл намуда, манфиъати онњоро
њимоя намояд.
Биноан бар тамоми шахсоне, ки дар ин њадис зикр

шудаанд, лозим аст, ки ба корњои зердастони худ пардохта,

онњоро насињат намуда, ба корњои динї ва дунявиашон ошно
созанд ва низ аз Худованд дар мавриди њуќуќи онњо битарсад,
то ин ки ба ќањру азоби илоњї мубтало нагардад.

3 - Фавоид ва андарзњои њадис:

1 - Тарѓиб намудани рањбарон ва сарпарастон ба нармї ва
мењрубонї нисбати раъияту зердастони хеш, инчунин онњоро
ба корњои хуб тавсия ва насињат намоянд.
2 - Бим додани касоне, ки сарпарасти умури муслимин
гардида, нисбат ба онњо хунукназарї ё бепарвої карда
бошанд.
3 - Тарѓиб намудани њокимону сарпарастон ба адолат ва
баробарї дар миёни зердастони худ.

4 - Пурсишњо:

1 - Масъулияти шахси роњбар ва сарпараст чї мебошад?
2 - Чї гуна зан чўпони хонаи шавњараш мебошад?
3 - Чї гуна коргар ва муваззаф чўпон ва љавобгари амали
хеш њастанд?

ОДОБИ ХЎРДАН

21 - Аз Умар писари Абусалама ривоят шуда, ки гуфт:
кўдаке будам дар домони Расули Худо (с), (яъне дар хонаи
Паёмбари Худо зиндагї намуда, дар тарбияташон ќарор
доштам) ва дастам дар дохили коса дур мерафт, Расули Худо
(с) фармуд: “Эй писар, номи Худоро ёд кун ва бо дасти рости
худ бихўр ва аз назди худат бихўр.”

(Ин њадисро Бухорї ва Муслим ривоят кардаанд.)

1 - Шарњи њоли ровї:

Умар писари Абусалама мебошад. Ў дар соли дуввуми
њиљрат дар хонаи падараш таваллуд ёфта, сипас дар хонаи
паёмбари Худо (с) мавриди тарбият ва парвариш ќарор
гирифт. Алї писари Абутолиб ўро њокими Бањрайн таъин
кард. Мавсуф дар соли 83-и њиљрї дар шањри Мадина аз дунё
даргузашт.

2 - Шарњи маънои њадис

Ин њадис баёнгари ин мебошад, ки бояд пеш аз хўрдан
«Бисмиллоњи-р-рањмони-р-рањим» гуфта бо дасти рост
бихўрем, чї тавре ки аз ин њадис бармеояд, ки хўрдан ва
нўшидан бо дасти чап њаром мебошад, зеро амали мазкур аз
ахлоќи шайтон аст ва мусалмон бояд аз амалу кирдори

фосиќон парњез намояд, чї расад ба кори шайтон, ки аз он
њатман бояд дурї биљўяд.

3 - Фавоид ва пандњои њадис:

1 - Бисмиллоњ гуфтан пеш аз оѓози хўрдан суннат мебошад.
2 - Њар ваќте ки дар оѓози ѓизохўрї гуфтани Бисмиллоњро
фаромўш кунї, пас бигў: Бисмиллоњи аввалуњу ва охируњу.
3 - Њар ваќте иродаи хўрдан намої, бо дасти ростат бихўр ва
ваќте ки бинўшї, бо дасти рост бинўш.
4 - Гуфтани алњамдулиллоњ баъд аз хўрдан ва ошомидан суннат
мебошад.
5 - Њар ваќте бар суфраи таъом нишастї, аз назди худат бихўр.

4 - Пурсишњо:

1 - Он чизеро, ки паёмбари Худо (с) ба Умар писари Абисалама
гуфт, баён намоед!
А - Њар ваќте мусалмон тасмими хўрдан намояд, чї

мегўяд?
Б - Њар ваќте мусалмон аз хўрдан фориѓ шавад, чї мегўяд?
В-Њар ваќте мусалмон дар аввали хўрдан бисмиллоњ

гуфтанро фаромўш кунад, чї мегўяд.
2 - Ду адабе аз одоби хўрданро бигўед.

ОДОБИ АТСА ЗАДАН

22 - Аз Абуњурайра (р) ривоят аст, ки паёмбар (с) фармуд:
“Њаргоњ яке аз шумо атса занад, бояд бигўяд: Алњамду
лиллоњ,(Худоро шукр) ва бояд бародар ё рафиќаш барои ў
бигўяд: Ярњамукаллоњ, (Худо   бар ту рањм кунад) ва њаргоњ
барояш “Ярњамукаллоњ” гуфтанд, бояд ки ў низ барои онњо
бигўяд: Яњдїкумуллоњ ва юслињ болакум” (Худованд шуморо
њидоят кунад ва осудахотиратон созад.)

(Ин њадисро Бухорї ривоят кардааст.)

1 - Шарњи њоли ровї дар њадиси шумораи 5 баён
гардидааст.

2 - Шарњи маънои њадис:

 Њадиси мазкур ин матлабро баён менамояд ки неъмату
рањмати Худованд бар шахси отсазананда бас бузург
мебошад, зеро Худованд барои ў дар атса задан хайру некї
бахшидааст, яъне Њаќ таъоло ба сабаби атса задан тамоми
зарару газандеро, ки дар натиљаи атса назадан рух медињад,
аз ў дур месозад.
Бинобар ин Ислом ба шахси мазкур чунин фармуда, ки

баъди атса задан “Алњамдуллилоњ” бигўяд, инчунин барои
шахсе, ки ўро ташмит “Ярњамукаллоњ” гуфтааст, дуъои хайр
намояд.
Воќиъан шахси атсазананда бо атса заданаш як неъмат ё

манфиъате ба даст меорад, ба ин маъно, ки тамоми буѓњои
хафакунанда аз димоѓаш берун мебарояд, ки агар онњо дар
димоѓаш боќї бимонанд, боиси беморињои вазнин мегарданд.
Худованд дар баробари неъмати мазкур шукру ситоиш
карданашро ба ў суфориш намудааст, зеро Аллоњ таъоло
баъди ин зилзила ва такони љисмонї тамоми аъзои бадани
ўро ба њайату шакли ќаблиаш нигоњ медорад.

3 -Фавоид ва суфоришоти њадис:

1 - Паст кардани овоз ба ќадри имкон, дар ваќти атса задан.
2 - Гузоштани даст ё руймолча бар дањон, дар ваќти атса задан.
3 - Бояд шахси атсазананда “Алњамдулиллоњ” бигўяд.
4 - Бояд барои касе, ки баъди атса заданаш ”Алњамдулиллоњ”
гуфтааст, “Ярњамукаллоњ” гуфта шавад.
5 - Инчунин барои касе, ки “Ярњамукаллоњ” гуфтааст, дуъои
зеринро гуфта мешавад: “Яњдикумуллоњ ва юслињ болакум.”
6 - Дуъо намудан барои атсазананда, муњаббату дўстиро дар
байни мусалмонон эљод менамояд.

4 - Пурсишњо:

1 - Љумлањои зеринро пурра намоед: (Њар ваќте мусалмон
атса занад, мегўяд: .......... ва њар ваќте гуфта шавад:
Ярњамукаллоњ, мегўяд: ..........)
2 - Дар пањлўи љумлањои зайл аломати дуруст (V) ё аломати
нодуруст (Х) гузоред:
А - Њар ваќте мусалмон атса занад, овозашро паст карда,

дасташро ё рўймолчаашро бар дањонаш мегузорад
Б - Њар ваќте мусалмон атса занад, чизеро бар дањонаш

намегузорад.
В - Дуъо намудан барои атсазананда улфату дўстиро дар

байни мусалмонњо эљод намекунад.

ТАРЃИБ НАМУДАН БА РОСТЇ ВА БАРЊАЗАР
ДОШТАН АЗ ДУРЎЃГЎЇ

23 - Аз Абдуллоњ писари Масъуд ривоят шуда, ки гуфт:
Паёмбари Худо   фармуд: “Бар шумо ростгўї лозим мебошад,
зеро њамоно ростї инсонро ба сўи некўкорї рањнамої мекунад
ва накўкорї инсонро ба бињишт мерасонад ва њамоно инсони
мусалмон рост мегўяд ва ростиро љустуљў менамояд, то ин
ки дар назди Худованд сиддиќ (бисёрростгў) навишта
мешавад. Парњез намоед аз дурўѓ гуфтан, зеро дурўѓ инсонро
ба сўи гуноњњо рањнамої мекунад ва маъсияту гуноњњо
инсонро ба сўи дўзах мекашонад ва шахси мусалмон дурўѓ
мегўяд, то ин ки дар назди Худованд каззоб (бисёрдурўѓгў)
навишта мешавад.”

(Ин њадисро Бухорї ва Муслим ривоят кардаанд)

1 - Шарњи њоли ровї дар њадиси шумораи 11 зикр шудааст.

2 - Шарњи маънои њадис:

Њадиси мазкур ин нуктаро бозгў менамояд, ки њар касе
дар ќавлу сухани худ ростиро љустуљў кунад, ба ростгўї хў
мегирад ва инчунин њар касе дунболи њарфњои дурўѓ гашта
дурўѓ гўяд, ба амали мазкур одат мекунад. Бо касб намудану

такрор кардани коре сифатњои нек ва бад дар инсон пойдор
мемонад. Инчунин аз ин њадис бармеояд, ки ростї кори бузург
буда, соњибашро вориди бињишт месозад ва дурўѓгўї кори
нињоят зишт буда, соњибашро ба дўзах меандозад.

3 - Фавоид ва андарзњои њадис:

1 - Ростї аз ахлоќи њамида мебошад, ки Ислом пайравонашро
њамеша ба он тарѓиб намудааст.
2 - Яке аз нишондодњои Ислом ин аст, ки сухани инсон
мувофиќи дилаш (рост) бошад.
3 - Ростї бењтарин васила ва омили растагорї дар дунёву
охират мебошад.
4 - Мусалмони ростгў ва росткор дар назди Худо   ва дар
назди мардум мањбуб мебошад.
5 - Бояд ба рафиќон ва дўстон чунин насињат карда шавад,
ки ростї роњи наљот дар дунё ва охират мебошад.
6 - Бояд барои устоди мадраса ваќти аз сабаби тайёр
накардани вазифаи дарсї пурсиданаш, посухи рост гуфта
шавад.
7 - Дурўѓ гуфтан ахлоќи бадест, ки Ислом аз он манъ кардааст.
8 - Бояд мо шахси дурўѓгўро насињат намоем.
9 - Дурўѓ гуфтан роњест, ки соњибашро ба дўзах мебарад.

4 - Пурсишњо:

1 - Яке аз зарарњои дурўѓгўиро баён намоед.
2 - Кадом ваќт инсон дар назди Худо ва мардум мањбуб
мегардад?
3 - Бо истифода аз мазмуни њадис дар мавзўъи ростї њарф
занед!

ЊАРОМ БУДАНИ ЃИЙБАТ

24 - Аз Абуњурайра ривоят аст, ки Расули Худо (с) фармуд:
“Оё медонед, ки ѓийбат чист?” Гуфтанд: Худованд ва
расулаш донотар аст. Он њазрат (с) фармуд: “Бародаратро
ба он чї, ки аз он хушаш намеояд, ёдовар шавї” Марде гуфт:
Њар гоњ дар бародарам он чї ки мегўям бошад, чї мешавад?
Расули Худо   фармуд: “Агар он чї мегўї, дар вай бошад,
ѓийбаташ кардаї ва агар набошад, ўро бўњтон кардаї.”

(Њадиси мазкурро Муслим ривоят кардааст.)

1 - Шарњи њоли ровї дар њадиси шумораи 5 гузаштааст.

2 - Шарњи маънои њадис:

Ин њадис бар он далолат менамояд, ки ѓийбат кардани касе,
ки дар Ислом бародарат шуморида намешавад, љоиз
мебошад, монанди яњудї, насронї ё шахси бидъаткор, ки ба
сабаби бидъату хурофот варзидан аз доираи ислом баромада
бошад. Омадани калимаи “бародарат” дар њадис ба ин нукта
ишора мекунад, ки бењтарин коре, ки ту ба љои ѓийбат кардани
бародарат бояд анљом бидињї, ин аст, ки хатову лаѓжиши ўро
бахшида, айбњояшро бипўшонї.
Инчунин љумлаи “Он чи ки аз он хушаш намеояд” чунин

танбињ медињад, ки агар бародари мусалмонат аз гуфтани

айбаш боке надошта бошад, мисли девонагон ва фосиќони
гумроњшуда, пас ѓайбат кардани онњо раво мебошад. Њарому
гуноњ будани ѓийбат ва бўњтон аз дидгоњи шариъат возињ
буда, тамоми уламо ва донишмандони исломї бар маъсият
буданаш иттифоќ доранд.

3 - Суфоришот ва андарзњои њадис:

1 - Ањамият додани Ислом нисбат ба иффату номус ва обрўи
мусалмонњо ва эњтироми он.
2 - Њаром будани ѓийбат, яъне ёдовар шудани айби бародарат,
ки фош шудани он айбро бад мебинад.
3 - Ѓийбат сабаби пайдошавии адовату бадбинї дар миёни
мусалмонон мегардад.
4 - Дурўѓгўї дар миёни мусалмонон њаром ва гуноњи бузург
мебошад.
5 - Ёдовар шудани айбњо, агарчанде дар инсон њам бошанд,
ѓийбат шуморида мешавад.
6 - Бояд бародари мусалмонро ба корњову одатњое, ки аз онњо
хушаш меояд, ёдовар шавем.

4 - Пурсишњо:

1 - Аз сањобии бузургвор, Абуњурайра чї маълумоте доред?
2 - Фарќ миёни ѓийбат ва бўњтон чист?
3 - Чаро Худованд ѓийбатро њаром гардондааст?

ФАЗИЛАТИ САЛОМ ДОДАН ВА АМР КАРДАН
МАРДУМ БА ОШКОР НАМУДАНИ ОН

25 - Абдуллоњ писари Амр, Амр писари Ос (р) гуфт: Марде
аз Расули Худо (с) пурсид, ки кадом Ислом бењтар аст?
Фармуд: “Ин ки таъом бидињї ва бар њар кас, хоњ ўро бишносї
ва ё нашносї салом дињї.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 5 зикр гардидааст.

2 - Шарњи маънои њадис:

Албатта салом яке аз номњои Худованд мебошад. Аз ин
рў маънои “Ассалому ъалайкум” дар паноњи Худо бошед, аст
ва низ барояш маънои дигар њам гуфта шудааст, ки он Худо
ёру мададгоратон бод, мебошад. Кўтоњтарин вожаи
саломдињї “Ассалому ъалайкум” мебошад, агарчанде шахсе,
ки бар ў салом дода мешавад, танњо бошад, зеро љумлаи
мазкур ўро њамроњи фариштагон дарбар мегирад.
Бењтарин тарзи саломдињї “Ассалому ъалайкум ва

рањматуллоњи ва баракотуњ” мебошад. Агар шахсе, ки ўро
салом доданд, танњо бошад, љавоб додани салом бар ў вољиб
аст ва агар бар гурўње салом дода шавад, љавоб гуфтани
салом бар њамаашон вољиб набуда, агар як нафарашон њам
љавоб дињад, кофї мебошад.

3 - Дастурот ва андарзњои њадис:

1 - Салом додан суннат буда, љавоб доданаш вољиб мебошад.
2 - “Субњ ба хайр” ё “Шом ба хайр” аз саломњои шаръї ба
шумор намераванд.
3 - Ислом чунин супориш медињад, ки бояд бар њар шахси
мусалмон хоњ ўро бишиносї, ё нашиносї салом бидињї.
4 - Бо ишора кардан ва оњиста гуфтани лафзи салом,
агарчанде рафиќат њам нашнавад, салом додан љоиз аст.
5 - Бояд дар гуфтугўи тилфунї њам бо салом додан сухан
шурўъ карда шавад.
6 - Шариъати исломї чунин муќаррар карда, ки бояд инсон
ваќти баромаданаш аз маљлис ё маъракае салом бидињад.

4 - Пурсишњо:

1 - Бењтарини тарзи салом додан чї гуна мебошад?
2 - Аввалин калимае, ки ваќти гап задан дар телефон гуфта
мешавад, чист?
3 - Агар дар љумлањои зерин хатое пайдо кунед, онро ислоњ
намоед:
А - Ваќти баромадан аз маљлис ё маъракае салом додан аз

тарафи шариъат муќаррар нашудааст.
Б - Салом додан бо ишора кардан љоиз аст, агарчанде

рафиќат туро нашнавад.
В - “Субњ ба хайр” ва “Шом ба хайр” аз саломи

мусалмонњо ба шумор намеравад.

ФАЗИЛАТИ НИЊОЛШИНОНЇ ВА ЗИРОЪАТКОРЇ
(КИШОВАРЗЇ)

26 - Аз Анас писари Молик ривоят аст, ки паёмбари Худо
(с) фармуд: “Њељ мусалмоне нест, ки нињоле шинонад ё
зироъатеро кишт намояд, ки аз он паррандае ё инсоне ё
њайвоне бихурад, магар ин ки барояш амали мазкур садаќа
мебошад.”

(Ин њадисро Бухорї ривоят кардааст.)

1 - Шарњи њоли ровї дар њадиси шумораи 2 ифода шудааст.

2 - Шарњи маънои њадис:

Ин њадис бар фазилати нињолшинонї ва зироъаткорї
далолат карда, бар обод сохтани замин низ ташвиќ менамояд.
Аз њадиси мазкур чунин бармеояд, ки гирифтани замин ва
парвариш намудани он аз манфиъату суд расондан ба мардум
ва инчунин њосил намудани савобу подоши илоњї, холї
намебошад.
Дар ривояти имом Муслим њадиси мазкур ин тавр

омадааст: «Магар, ин ки барояш то рўзи ќиёмат амали мазкур
садаќа шуморида мешавад, яъне аљру савоби нињолњои
шинондагї ё зироъати кишткардагї то рўзи ќиёмат ба
соњибаш мерасад, агарчанде ў мурда бошад, ё ин ки аз замини
кишткардааш кўчида бошад, ба шарте ки аз он нињол ё
зироъати истифода шавад».

3 - Суфоришот ва андарзњои њадис:

1 - Ислом пайравонашро ба шинондани дарахтон амр
кардааст, зеро дарахтон мева ва сояро ба вуљуд меоранд.
2 - Аз зироъаткорї музду савоб ба даст оварда мешавад, зеро
инсонњо, њайвонот ва паррандагон аз он истифода менамоянд.
3 - Буридани дарахтњо, гулњо дар боѓчањо ё дар хона ва ё дар
роњњо амали нодуруст мебошад.
4 - Ёрї намудани хонавода ва ањли љомиъа дар нигоњ доштани
дарахтон ва дигар неъматњои табиъї.

4 - Пурсишњо:

1 - Аз њадиси мазкур се пандро бозгў намоед!
2 - Дарахтон чї фоидае доранд?
3 - Чаро Худованд мусалмононро ба нињолшинонї тарѓибу
ташвиќ менамояд?

ОДОБИ ЌАЗОИ ЊОЉАТ

27 - Аз Анас (р) ривоят аст, ки гуфт: Њар ваќте ки паёмбар
(с) ба њољатхона медаромад авалан, мегуфт: “Алоњумма иннї
аъузу бика мина-л-хубси ва-л-хабоис.”  (Бор Худоё, аз палидї
ва низ аз ашхоси фосид ба ту паноњ мебарам.)

(Њадиси мазкурро Бухорї ва Муслим ривоят кардаанд)

Аз Оиша (р) ривоят аст, ки паёмбар (с) ваќти баромадан
аз њољатхона мегуфт: “Ѓуфронака” (Худоё, аз Ту омурзиш
мехоњам.)

(Ин њадисро Абудовуд ва дигарон ривоят кардаанд.)

1 - Шарњи њоли ровї:

Анас писари Молик Ансорї мебошад. Ў чанд соле дар
њузури паёмбар (с) хидмат карда, аз он њазрат (с) њадисњои
зиёде ривоят намудааст.

2 - Шарњи њоли ровия:

Оиша духтари Абубакр (р) ва њамсари паёмбар (с)
мебошад. Ў яке аз занони фаќиња ва донишманди асри хеш
ба шумор рафта, њадисњои бисёре аз паёмбар (с) ривоят
кардааст.

Printed with FinePrint - purchase at www.fineprint.com



72

3 - Шарњи маънои њадис:

Гуфтани дуъои мазкур ваќти даромадан ба њољатхона
суннат мебошад. Инчунин дар ѓайри њољатхонањо, яъне ваќти
баромадан ба дашту сањро низ гуфтани он суннат аст,
агарчанде њадиси мазкур дар бораи њољатхонањое, ки дар
дохили њавлї мебошанд, ворид шудааст. Маќсуд аз гуфтани
дуъои мазкур дур сохтани шайтонњоест, ки дар он љо њозир
мешаванд. Ва низ аз зоњири њадиси Анас бармеояд, ки он
њазрат (с) дуъои мазкурро баланд мехонд, бино бар ин баланд
гуфтанаш мустањаб мебошад.

4 - Суфоришњои њадис:

1 - Ваќти даромадани њољатхона гуфтани дуъои зерин:
(Аллоњумма инни аъузу .........) мустањаб мебошад.
2 - Ваќти даромадани њољатхона аввал гузоштани пои чап ва
ваќти баромадан аввал гузоштани пои рост мустањаб
мебошад.
3 - Ваќти баромадан аз њољатхона гуфтани дуъои зерин:
(Ѓуфронака) низ мустањаб мебошад.
4 - Зикр кардани номи Аллоњ таъоло дар дохили њољатхона
ва њаммом мамнўъ мебошад.
5 - Бояд мамнўъ будани зикри Худо  ро дар дохили њољатхона
ва њаммом риъоя карда шавад.

5 - Пурсишњо:

1 - Ваќти даромадани њољатхона аввал кадом пой ва ваќти
баромадан нахуст кадом пой гузошта мешавад?
2 - Ваќти баромадан аз њољатхона кадом дуъо гуфта мешавад?
3 - Гуфтани азкор ва дуъоњо чї фоида дорад?

СУТУНЊОИ ИСЛОМ

28 - Аз Абдуллоњ писари Умар ривоят аст, ки гуфт:
Паёмбари Худоро шунидам, ки мефармуд: “Ислом бар панљ
бино устувор шуда аст: Шањодат додан ба ин ки маъбуди
барњаќе љуз Аллоњ вуљуд надорад ва ин ки Муњаммад (с) расул
ва фиристодаи Худо  ст ва барпо доштани намоз ва додани
закот ва њаљљи хонаи Худо   ва рўзаи моњи рамазон.”

(Њадиси мазкурро Бухорї ва Муслим ривоят кардааст.)

1 - Шарњи њоли ровї:

Абдуллоњ писари Умар, Умар писари Хаттоб мебошад. Ў
аз паёмбар њадисњои зиёде ривоят кардааст. Мавсуф пеш аз
биъсат (баргузидани он њазрат (с) ба паёмбарї) таваллуд
шуда, дар соли 73-и њиљрї аз олам даргузаштааст.

2 - Шарњи маънои њадис:

Њадиси мазкур ин матлабро баён менамояд, ки Ислом бар
панљ сутун устувор мебошад ва онњо иборат аз умури зайл
аст: Гувоњї додан ба ягонагии Худо ва тасдиќ кардани
рисолати паёмбари Ў ва барпо доштани намозњои панљваќта
ва додани закот, ба ин тариќа, ки љузъе аз молашро ба тарзи
махсус бароварда ба мустањиќонаш медињад ва њаљи хонаи
Худо (Каъба) агар ќудрату тавоної барои тўшаву маркаби
роњ дошта бошад ва рўзаи моњи шарифи рамазон.

3 - Суфоришот ва андарзњои њадис:

1 - “Гувоњї додан ба ин ки маъбуди бар њаќе љуз Аллоњ таъоло
вуљуд надорад ва Муњаммад фиристодаи Худост” асос ва
пояи ислом мебошад.
2 - Намоз яке аз муњимтарин панљ сутуни Ислом ба њисоб
меояд.
3 - Намоз ваќти муъайяне дорад, ки таъхир намуданаш аз
ваќти худ бе узр љоиз нест.
4 - Намоз сабаби некбахтии инсон дар дунёву охират мебошад.
5 - Баровардани закот аз мол, њар ваќте ки шартњои додани
он фароњам ояд, вољиб мебошад.
6 - Рўза гирифтан бар шахси болиѓ (касе, ки ба воя расида
бошад) вољиб аст ва барои шахсони ноболиѓ, яъне кўдакони
хурдсол гирифтани рўза мустањаб мебошад.
7 - Њаљ бар шахсе вољиб аст, ки шартњои њаљ кардан дар ў
фароњам омада бошад.

4 - Пурсишњо:

1 - Абдуллоњ писари Умар (р) гуфт, ки шунидам Паёмбари
Худоро мегуфт:....................Њадисро пурра гўед.
2 - Бе узру сабаб таъхир намудани намоз аз ваќташ чї њукм
дорад?
3 - Њукми рўза гирифтан барои шахси наболиѓ чист?
4 - Касе, ки маркаби сафар кардан ва пулу мол барои њаљ
кардан надошта бошад, агар ў њаљ накунад, гунањгор
мешавад?

АЊАМИЯТ ДОДАНИ ИСЛОМ БА МАСЉИДЊО

29 - Аз Абуњурайра (р) ривоят аст, ки марди сиёњ ё зани
сиёње буд, ки њар рўз масљидро пок мекард ва аз дунё
даргузашт. Паёмбари Худо (с) аз ањволи ў пурсид. Гуфтанд:
Мурдааст. Он њазрат (с) фармуд: Чаро маро огоњ накардед,
ќабрашро ба ман нишон дињед, кабри ўро барояш нишон
доданд. Он њазрат (с) бар он намоз гузорид.”

(Бухорї ва Муслим њадиси мазкурро ривоят кардаанд.)

1 - Шарњи њоли ровї дар њадиси шумораи 5 дарљ
гардидааст.

2 - Шарњи маънои њадис:

Њадиси мазкур бар он далолат менамояд, ки Ислом ба
тозагии масљидњо ањамияти зиёд медињад. Инчунин аз ин
њадис бармеояд, ки гузоридани намози љаноза бар майит баъди
дафн карданаш дуруст мебошад, хоњ пеш аз дафн кардан бар
ў намоз гузорида бошанд, ё на. Чи тавре, ки њадиси мазкур
баёнгари ин аст, ки паёмбар (с) ба масъулиятњои динї эњтимом
медод.

3 - Суфоришот ва андарзњои њадис:

1 - Ањамият додани Ислом ба нигоњ доштани тозагии
масљидњо.

2 - Пурсидани паёмбар (с) аз ањволи марди мазкур баёнгари
ин аст, ки Ислом ба тозагии масљидњо ањамият дода, њамеша
нисбат ба бенавоён ѓамхориву дилсузї кардааст.
3 - Ањамият додан ба хонањои Худо (масљидњо) ва ширкат
варзидан дар тозагии он бар њар мусалмон вољиб мебошад.
4 - Пешгирї намудани дигарон аз андохтани њар гуна
коѓазпорањо ва фузлаљот дар масљид.
5 - Тоза кардани масљидњо, бо тартиб нињодани Ќуръонњо дар
рафњои он, њамвор сохтани фаршњои он ва низ пўшидани
дарњояшон ваќти даромадану баромадан ањамият додан ба
масљидро ифода мекунад.
6 - Љилавгирї кардан аз навиштани чизе бар деворњои дохилї
ва хориљии масљидњо.

4 - Пурсишњо:

1 - Маънои калимањои зеринро бигўед:
2 - Дар пањлўи љумлањои зерин ё аломати дуруст (V) ё аломати
нодуруст (Х) гузоред!
А - Ширкат варзидан дар поксозї ва тозагии масљидњо љоиз
нест.
Б - Навиштан бар деворњои масљид, ањамият додан нисбат ба
тозагии масљидро ифода менамояд.
В - Ањамият додани паёмбар (с) ба ањволи он мард баёнгари
ин аст, ки Ислом ба тозагии масољид таваљљуњи бештар
додааст.

ГАДОЇ  ДАР ИСЛОМ

30 - Аз Абуњурайра ривоят аст, ки гуфт: Расули Худо   (с)
фармуд: “Касе, ки барои зиёд шудани молаш гадої мекунад,
њамоно порањои оташро мехоњад, пас бояд ё гадоиро кам кунад
ё ин ки талабиданро бештар кунад.”

1 - Шарњи њоли ровї дар њадиси шумораи 4 зикр шудааст.

2 - Шарњи маънои њадис:

Ибни Арабї яке аз донишмандони илми њадис мегўяд, ки
ин љумла (њамоно порањои оташро мехоњад) эњтимоли ду
маъниро дорад, яке, ин ки дар оташи дўзах ўро азоб дода
мешавад. Дуввум, ин ки чизњои гадої кардагиаш оташпора
гашта, ба воситаи он љисмаш доѓ карда мешавад, чї тавре
ки шахсе закоташро боздорад, ба њамин минвол низ азоб дода
мешавад ва љумлаи “пас бояд талбиданро кам кунад, ё....... ”
сиѓаи амр буда, барои тањдид (бим додан) омадааст, ки ин
њаром будани гадої ва талбандагиро баён менамояд.

3 - Дастурот ва андарзњои њадис:

1 - Пурсидан ва талбидани чизе аз мардум бидуни њољати сахт
њаром мебошад.
2 - Гуноњи талбидани бисёр ё кам, бидуни њољати зарурї,
баробар мебошад.
3 - Донистани ин ки сарватмандї бо зиёд доштани молу чиз
нест, вале ќаноъатмандї ва ризоятмандї ба ќисмати Худо

тавонгарї ба шумор меравад.
4 - Кайфари шадид дар интизори касест, ки барои зиёд шудани
молаш аз мардум гадої мекунад.
5 - Шахсе, ки бидуни дармондагї ва эњтиёљи сахт гадої
мекунад, одами бешарму њаё мебошад.
6 - Яке аз сифатњои мусалмон, покдоманї ва ќаноъатмандии
ў мебошад.

4 - Пурсишњо:

1 - Љумлаи зеринро пурра намоед. (Касе, ки аз мардум .......)
2 - Аз њадиси гузашта се панд бигўед!
3 - Тавонгарии њаќиќї дар чист?

ЊАЌИ ЊАМСОЯ БАР ЊАМСОЯ

31 - Аз Абуњурайра (р) ривоят аст, ки Расули Худо   (с)
фармуд: “Њар касе ба Худо ва рўзи ќиёмат имон дорад, бояд
њамсояашро озор надињад ва њар касе ба Худо   ва рўзи охират
имон дорад, бояд мењмонашро эњтиром кунад ва касе, ки имони
ба Худо   ва рўзи охират дорад, бояд сухани некў бигўяд ё
сукут ихтиёр намояд”.

(Бухорї ва Муслим њадиси мазкурро ривоят карданд.)

1 - Шарњи њоли ровї дар њадиси шумораи 4 баён
гардидааст.

2 - Шарњи маънои њадис:

Дар ин њадис нигоњ доштану, риъоя кардани њаќи њамсоя
аз камоли имон ва ранљу зарар расондан ба њамсояро аз
гуноњони кабира шумурда шудааст. Чи тавре ки паёмбар (с)
фармуда: “Касе, ки ба Худо ва рўзи охират имон дорад, бояд
ба њамсояаш азият нарасонад.” Албатта дар ин суфориши
паёмбар (с) њамсояи нек аз бад људо карда шудааст, вале ба
тариќи умум нисбати њамаи њамсояњо бояд муъомалаи хуб
карда шавад, монанди некхоњї нисбати эшон, панди хубу
дуъои хайр кардан барои онњо ва пешгирї намудани њар гуна
озору газанд аз эшон.

3 - Дастурот ва андарзњои њадис:

1 - Ислом ба корњое тарѓиб мекунад, ки дўстиву њамкориро
дар байни мардум эљод менамояд.
2 - Кўмаку ёрї намудани њасояњо нисбати њамдигар боиси
устувор шудани равобити дўстї дар миёнашон мегардад.
3 - Яке аз намунањои эњсону накўї ба њамсоя ин аст, ки аз
озор додани фарзандњояш чї бо гуфтор бошад ё кирдор,
љилавгирї карда шавад.
4 - Инчунин баъзе аз намунањои озордињии њамсоя ин аст, ки
бар деворњои ў навишта шавад, ё ба асбобу анљоми хонааш
бе иљозат даст расонда шавад.
5 - Назар андохтан ба сўи хонаи њамсоя ё аз болои хона ё аз
сўрохи дар ё девор гуноњи бузург ба шумор меравад.
6 - Андохтани пасмондаи ашё ва сангу хошок дар назди хона
ё дарвозаи њавлиашон, боиси хусумату бадбинї миёни
њамсоягон мегардад.
7 - Овози баланд њамсояњоро нороњат месозад, бино бар ин
бояд аз он љилавгирї шавад.
8 - Эњтиром кардани њамсоягон вољиб мебошад.
9 - Яке аз нишонањои комилшавии имон, камсуханї ва
камњарфї мебошад.

4 - Пурсишњо:

1 - Нисбати њамсоя се навъ эњсону накуї карданро баён намоед!
2 - Кадом корњо боиси устуворшавии алоќањо миёни
њамсоягон мегардад?
3 - Љумлаи зеринро пурра созед: (Овози баланд ...............)
4 - Паёмбар (с) фармудааст: (Касе ки ба Худо   ва рўзи охират
имон дорад .... ) Њадисро пурра бигўед!

ЊАЗАР КАРДАН АЗ ЃАЗАБ

32 - Аз Абуњурайра (р) ривоят аст, ки марде ба паёмбар (с)
гуфт: Маро тавсия кун! Паёмбар фармуданд: “Хашмгин
машав” (ѓазаб макун) Он мард чанд бор саволашро такрор
кард ва Расули Худо (с) дар посухаш фармуданд: “Хашмгин
машав!”

(Бухорї ва Муслим њадиси мазкурро ривоят карданд.)

1 - Шарњи њоли ровї дар њадиси шумораи 4 мазкур аст.

2 - Шарњи маънои њадис:

Њадиси мазкур моро аз ѓазаб кардану рафтан дунболи
корњои хашмовар манъ мекунад. Чаро паёмбар (с) фаќат бо
як љумла он мардро тавсияву насињат карданд? Зеро шахси
насињатталаб ва пандљў марди бисёр хашмгин буд ва он
њазрат (с) њар касро мутобиќ ба њолату кайфияташ тавсияву
суфориш мекарданд. Бинобар ин дар панди мазкур (Ѓазаб
макун), паёмбар (с) тамоми фавоиду некињои дунё ва
охиратро љамъ кардааст, чунки хашму ѓазаб инсонро ба
берањмї, људої ва ба кардани аъмоли нораво вомедорад, ки
он амалњо мояи нуќсон ва коњиши сафои динї ва маънавии ў
мегарданд.

3 - Дастурот ва андарзњои њадис:

1 - Манъ намудан аз хашму ѓазаб, зеро ѓазаб зиёну зарарро
ба бор хоњад овард.

2 - Њазар кардан аз хашму ѓазаб, зеро ќањру ѓазаб аз тарафи
шайтон илњом мешавад.
3 - Мусалмон алайњи дигарон бидуни сабаб ва омили шаръї
ѓазаб намекунад.
4 - Њилму бурдборї яке аз сифатњои писандида дар мусалмон
мебошад.
5 - Касе ки бисёр хашму ѓазаб кунад, дучори пушаймонињои
зиёд хоњад шуд.

4 - Пурсишњо:

1 - Чаро Ислом мардумро аз хашму ѓазаб манъ намудааст?
2 - Аз њадиси мазкур се панд бигўед!
3 - Васияту насињати паёмбар (с) барои марди пандљў чї буд?

ЊАРОМ БУДАНИ РАНЉИШ ВА ОЗОРИ
ПАДАРУ МОДАР

33 - Аз Абдуллоњ писари Амри Ос ривоят аст, ки гуфт:
Расули Худо (с) фармуд: “Дашном додани падару модар аз
љумлаи гуноњони кабира аст.” Гуфтанд: Эй Расули Худо, оё
касе падару модари худро дашном медињад? Он њазрат(с)
фармуд: “Бале, падари марди дигареро дашном медињад ва ў
дар навбати худ падари ўро дашном медињад ва модари касеро
дашном медињад ва ў низ модарашро дашном медињад.”

(Бухорї ва Муслим њадиси мазкурро ривоят карданд)

1 - Шарњи њоли ровї:

Абдуллоњ писари Амр, Амр писари Ос,Ос писари Воили
Сањмї ва Ќурашї мебошад. Мавсуф аз љумлаи аввалин
касонест, ки Исломро пазируфта, аз паёмбар (с) ањодиси зиёде
ривоят кардааст. Насабашро бо насаби паёмбар (с)
падаркалони он њазрат (с) Каъб писари Луай рабту пайванд
медињад. Ў таќрибан дар соли 65-и њиљрї аз олам даргузашт.

2 - Шарњи маънои њадис:

Њадиси мазкур баёнгари ин матлаб аст, ки сабабу боиси
азият ва дашном шудани падару модар гуноњи бузург ба
шумор меравад. Њамчунин шахсе, ки падару модари

дигаронроо дашном медињад, гунањкор мегардад. Ин њадис
аслу санад аст дар садди зароиъ, яъне аз ин њадис уламо њамин
маъноро гирифтаанд, ки њар коре инсонро ба њаром бикашад,
карданаш низ њаром мебошад, њарчанд кори мазкур њаром
набошад, чи тавре ки ояти зерин ин нуктаро таќвият медињад:

 Шумо (эй мўъминон), ба мушрикон дашном мадињед, то
мабодо онњо низ аз рўи душманї ва љањолат Худоро дашном
дињанд.

(“Анъом” 108)

3 - Нишондод ва андарзњои њадис:

1 - Дашном додан ва лаънат кардани якдигар њаром мебошад.
2 - Дашному лаънат кардан сабаби гунањгор шудани инсон
мешавад.
3 - Дашном бо дашном љавоб дода намешавад, зеро амали
мазкур инсонро аз аљру савоб мањрум месозад.
4 - Равшан гардидани ин матлаб, ки чи тавре падару модар
аз амале ё рафторе озор меёбанд, њамин тавр сухани бад дар
шаънашон боиси ранљиши хотири онњо мегардад.
5 - Касе, ки мардумро дашном медињад, њаќорату дашномаш
ба худаш бозмегардад.
6 - Яке аз намунањои озори падару модар ин аст, ки инсон бо
дашном додани падару модари дигарон сабаби дашном
шудани падару модари худ мегардад.

4 - Пурсишњо:

1 - Паёмбар (с) фармуд: “Дашном додани инсон падару
модарашро аз гуноњони кабира мебошад.” Гуфтанд:
..................... Њадисро то охираш бигўед!
2 - Чї маълумоте аз Абдуллоњ писари Амр дорї?
3 - Њукми дашному лаънат кардан чист?
4 - Аз њадиси мазкур се панд бигўед!

ТАРК НАМУДАНИ КОРЊОИ БЕМАЪНЇ

34 - Аз Абуњурайра (р) ривоят аст, ки гуфт: Паёмбари Худо
(с) фармуд: “Аз њусну некўии Исломи шахс ин аст, ки корњои
бемаъниро тарк намояд.”

(Њадиси мазкурро Тирмизї ва дигарон ривоят кардаанд.)

1 - Шарњи њоли ровї дар њадиси шумораи 4 баён
гардидааст.

2 - Шарњи маънои њадис:

Ин њадис аз љавомиъи каломи набавї, ки лафзи он кам,
вале маънояш бисёр аст, мебошад ва ин њадиси муборак
тамоми гуфтору кирдори бандаро дарбар мегирад. Чї тавре,
ки дар Суњуфи њазрати Иброњим (ъ) омада: “Касе, ки
суханашро аз аъмолаш бињисобад, њамоно њарф заданаш кам
мегардад, магар дар мавриди корњои муњим ва арзишманде,
ки ногузир дар он лаб мекушояд.”

 Тарк намудани корњои бемаънї ва бењуда ба ин маъност,
ки бояд шахси мусалмон аз корњо ва хостањое, чун
дунёталабии зиёд, мансабу риёсатхоњї, дўст доштани санову
ситоиши мардум даст бикашад, зеро ў дар сару сомон додани
умури динї ва дунявии хеш ба амалњои зикргардида эњтиёљ
надорад.

3 - Суфоришот ва пандњои њадис:

1 - Ислом мусалмононро чунин таълим медињад, ки дар корњо
ва суханњое, ки ба эшон таъаллуќ надорад, дахолат накунанд.

2 - Даст кашидани мусалмон аз суханњо ва корњои бемаънї
камоли исломи ў мањсуб мегардад.
3 - Бояд мусалмон барои он сухане, ки аз ў мепурсанд, посухи
кўтоњ бидињад ва аз булфузулї парњез намояд.
4 - Фаро хондани дигарон ба корњои хайр ва эњсону некуї
кардан аз љумлаи вазифањои муњимест, ки бар дўши њар
мусалмон вољиб мебошад.

4 - Пурсишњо:

1 - Гуш кардани сухани дигарон дар њоле, ки онњо аз ин кор
хабар надоранд, чї њукм дорад?
2 - Аз њадиси мазкур се панд бигўед!
3 - Љумлаи зеринро пурра намоед: (Аз њусну накўии исломи
шахс .............................)

ОДОБИ СУХАН ГУФТАН

35 - Аз Абуњурайра (р) ривоят аст, ки паёмбар (с) фармуд:
“Касе, ки ба Худо ва ба рўзи охират имон дорад, пас бояд
сухани некў бигўяд ё сукутро ихтиёр намояд...”

 (Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 4 зикр шудааст.

2 - Шарњи маънои њадис:

Албатта чорчубаи фузлагўї ва пургапиро Ќуръони карим
муъайян кардааст, чи тавре ки Аллоњ таъоло мефармояд:

Њељ фоида ва хайре дар суханони сиррии онњо нест, магар
ин ки касе дар садаќа додан ва некуї кардан ва ислоњи миёни
мардум сухани сиррї гўяд.

(“Нисо” 114)

Амалњои зерин аз љумлаи пургапї ва њарзагўист, ки Ислом
пайравонашро аз он манъ намудааст, монанди њикоят кардани
корњои фисќу фољирї, шаробнушї, занбозї ва инчунин
ѓайбату суханчинї кардан, хархашаву мунозара намудан,
шўхиву дашном кардан, суханњои фањшу тањќиромез гуфтан,
масхара кардани мардум, дурўѓу муњобот бофтан ва ѓайраву
њоказо...

3 - Дастурот ва андарзњои њадис:

1 - Яке аз сабабњои эњтиром намудани дагарон инсонро
камгапии худи ў мебошад.
2 - Сухан гуфтан дар корњои хайр ва панду андарз гуфтан
фузлагўиву пургапї намебошад.
3 - Хомўш будан бењтар аст, аз гуфтани суханони бењуда ва
бефоида.
4 - Камњарфї аз нишонањои комил гаштани имон мебошад.

4 - Пурсишњо:

1 - Паёмбар (с) фармуда: “Касе, ки ба Худо   ва ба рўзи
растохез имон дорад, пас бояд сухани нек бигўяд ё ...................”
Њадисро то охир бигўед!
2 - Кадом ваќт сукут кардан аз сухан гуфтан бењтар мебошад?
3 - Се одоби њарф заданро баён намоед!

ТОЗАГЇ АЗ ИСЛОМ АСТ

36 - Аз Абдуллоњ писари Масъуд ривоят шуда, ки паёмбари
Худо   (с) фармуд: “Њар касе дар дилаш заррае кибр дошта
бошад, ба бињишт дохил намешавад.” Касе гуфт: Инсон дўст
медорад, ки љомааш ва кафшаш хуб бошад? Он њазрат(с)
фармуд: “Худованд зебост ва зебоиро дўст медорад. Кибр
саркашї намудан дар баробари њаќ ва њаќир шумурдани
мардум мебошад.”

(Њадиси мазкурро Муслим ривоят кардааст.)

1 - Шарњи њоли ровї дар њадиси шумораи 17 гузаштааст.

2 - Шарњи маънои њадис:

Њадиси мазкур ба назофату тозагї ташвиќ намуда, кибру
бузургманиширо барои шахсе, ки худро аз мардум боло
дониста онњоро тањкир мекунад ва низ њаќиќатро инкор
менамояд, њаром гардондааст.
Кибр махфї ва пўшидааст, ки он чун хўй ва рафтори табиъї

дар сиришти инсон мебошад ё зоњиру ошкор мебошад,
монанди корњои бузургманишист, ки дар натиљаи ављ
гирифтани одати мазкур аз инсон содир мешавад ва ваќте
корњои мазкур падидор гардад, онро такаббур меноманд. Њар
касе дорои кибр ва њам такаббур бошад, гирифтори азобу
кайфари Илоњї мешавад.

3 - Суфоришот ва пандњои њадис:

1 - Кибр намудану тањќир кардани мардум њаром мебошад.
2 - Назофату покизагї зоњиру ва ботини инсонро дарбар
мегирад.
3 - Бояд њар мусалмон ба тозагии хона, мадраса ва кўчаи худ
ањамият бидињад.
4 - Навиштан бар мизи дарсхонї ва деворњои синф ороиш ва
зинат шуморида намешавад.
5 - Оббозї кардан (шустани љисм) аќќалан дар њафтае як
бор амали мустањаб ва писандида мебошад.

4 - Пурсишњо:

1 - Аз Абдуллоњ писари Масъуд њар чї ки медонед, бозгў
намоед!
2 - Се панд аз Ислом дар мавриди покизагї бигўед!
3 - Оё назофату тозагї фаќат дар љома ва кафш мебошад?
4 - Кибр чист? Ва чаро Худованд онро њаром гардонд?

РОЊЊОИ НЕКЎЇ ДАР ИСЛОМ БИСЁР АСТ

37 - Аз Абуњурайра ривоят аст, ки паёмбари Худо (с)
фармуд: “Бар њар мафсалу банди аз мардум дар њар рўзе, ки
офтоб бар вай метобад, садаќа лозим аст. Миёни ду кас
адолату баробарї мекунї, садаќа аст, мардеро дар
боркардани шутураш ёрї медињї ё худашро бар он савор
мекунї, садаќа аст, сухани накў гуфтан њам садаќа аст ва
ба њар гоме, ки ба сўи намоз менињї, садаќа аст, дур кардани
чизњои озордињанда (монанди хасу хошок ва сангу кулўх ва
ѓайра) аз роњ садаќа аст.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадииси шумораи 4 зикр шудааст:

2 - Шарњи маънои њадис:

Њадиси мазкур баёнгари ин аст, ки мафњуми садаќа дар
асли маънои худ (бахшандагї ва саховатмандї) мањдуд
намебошад, аз ин рў садаќа кардан ба сарватмандон хос
набуда, балки њар шахс метавонад онро дар бештари ваќтњо
бе ранљу зањмат анљом дињад, зеро њар амал ва сухани неке,
ки аз инсон сар занад, дар номаи аъмолаш садаќа навишта
хоњад шуд.

3 - Суфоришот ва андарзњои њадис:

1 - Лутфу мењрубонї кардани Худованд ба бандагонаш, зеро
Аллоњ таъоло дарёфт намудани аљру савобро барояшон осон
гардондааст.
2 - Шукргузорї кардани Худованди бузург барои аъзои
њисскунанда, (монанди гўш, бинї, забон, дањон) ва инчунин
барои неъматњои дигар вољиб мебошад.
3 - Яке аз роњњои сипосгузории Аллоњ таъоло, ёрї ва кўмак
намудани дагарон дар корњои хайр мебошад.
4 - Оштї додан миёни рафиќон ва бародарони ќањришуда
вољиб мебошад.
5 - Яке аз ахлоќњои њамидаи исломї, хитоб намудани мардум
бо суханони хуб мебошад.
6 - Ба масљид рафтан сабаби дарёфти савобу подоши илоњї
ва мањв шудани гуноњон аз номаи аъмол мегардад.
7 - Бояд ба дур кардани ашёе, ки сабаби ранљу озори мардум
дар мадраса ё дар кўча мегарданд, ањамият дода шавад.
8 - Аз андохтани хокрўба ва фузлаљот дар кўча пешгирї
шавад, чун амали мазкур мухолифи таълимоти исломї
мебошад.
9 - Гузоштани фузлаљот ва хасу хошок дар љои муносиб яке
аз одоби исломї ба шумор меравад.

4 - Пурсишњо:

1 - Миёни бародарон ва рафиќон оштї додан чї њукм дорад?
2 - Роњњои хайрро, ки дар њадис омадааст, баршуморед!
3 - Бо истифода аз мазмуни њадиси гузашта аз назофат ва
тозагї њарф бизанед!

ЊАЗАР КАРДАН АЗ ОТАШ

38 - Аз Абумўсои Ашъарї ривоят аст, ки гуфт: “Хонае дар
Мадина шабонгоњ дар њоле, ки ањлаш дар дохили он буданд,
оташ гирифт ва чун Расули Худо (с) аз њолашон бохабар шуд
фармуд: “Ин оташ душмани шумост, ваќте хоб меравед,
онро хомўш кунед.”

 (Ин њадисро Бухорї ва Муслим ривоят намуданд.)

1 - Шарњи њоли ровї:

Абдуллоњ писари Ќайси Ашъарї мебошад. Мавсуф яке аз
сањобагони машњур аст, ки нахуст дар Макка мусалмон
шуда, сипас ба Њабаша њиљрат кардааст. Ў њокими шањри
Куфа буда, дар сол 50-и њиљрї љањонро падруд гуфт.

2 - Шарњи маънои њадис:

Дар ин њадис амри мутлаќ барои хомўш сохтани оташ
омадааст, зеро гоњо аз чароѓи равѓанї оташаке бар матоъу
ашёи хона афтида, сабаби сўхтори бузург мегардад. Бино бар
ин бояд аз авзоъи хона огоњу њўшёр бошем. Агар аз шароити
оташдон дар хона итминону боварї дошта бошем, хомўш
сохтани он вољиб нест.

3 - Дастуроту пандњои њадис:

1 - Бояд аз бозї кардан бо оташ худдорї карда шавад.

2 - Бозї кардан бо гўгирд ва оташгира сабаби рух додани
сўхторњои бузург мегардад.
3 - Бояд аз дастгоњи гоз пеш аз хабардор кардани ањли хона
истифода карда нашавад.
4 - Баъди истифода кардани оташ хомўш кардани он лозиму
њатмї мебошад.
5 - Утоќе, ки дар он оташ ё дастгоњи гармкунї мебошад,
набояд ќуфл карда шавад.
6 - Бояд ба гузоштани асбобу олоти сўхторхомўшкунї дар
хона ё мадраса ё мошин ањамият дода шавад.

4 - Пурсишњо:

1 - Ваќте ки Паёмбари Худоро аз сўхтани хонае дар Мадина
дар њоле, ки ањлаш дохили он буданд, бохабар сохтанд, он
њазрат (с) фармуд: .................
Ин њадисро пурра намоед.

2 - Аз Абумўсои Ашъарї њар чї медонед, бозгў намоед!
3 - Се панд дар мавриди барњазар кардани Ислом аз оташ ва
дастгоњњои гармкунї бигўед!

МАНЪ КАРДАНИ ИСЛОМ АЗ
АЗОБДИЊИИ ЊАЙВОН

39 - Аз Абдуллоњ писари Умар ривоят аст, ки Паёмбари
Худо   (с) фармуд: “Азоб карда шуд зане аз љињати гурбае, ки
онро зиндонї намуда, на таъомаш доду на серобаш кард ва
њатто ўро нагзошт, ки аз њашарот ва хазандагони замин
бихўрад, то ин ки он гурба мурд ва дар баробари кайфари он
зани мазкур ба дўзах дохил шуд.”

(Бухорї ва Муслим ин њадисро ривоят кардаанд.)

1 - Шарњи холи ровї дар њадиси шумораи 3 зикр шудааст.

2 - Шарњи маънои њадис:

Њадиси мазкур бар ин далолат мекунад, ки озору азоб
додани њамаи њайвонот ва паррандагон дар Ислом мамнўъ
мебошад. Агар паррандагон ва њайвонот барои ороишу зинати
хона бошанд, чун тутї, кабўтар ё заргўш њар навъ озору азият
додани онњо, монанди зиндонї кардани онњо ё таъому об
надодан дар дини мо гуноњу маъсият шумурда мешавад. Зане,
ки дар њадиси фавќ зикр гардид, сирф ба сабаби як гурба
гирифтори оташи дўзах шуд ва ба њамин ќиёс аст барои
баќияи њайвонот ва паррандагон.
Ќиссаи Абдуллоњ писари Умар (р) дар ин маврид машњур

аст, ки рўзе эшон кўдакеро дид, ки дар гардани мурѓе ресмон
баста, онро мекашид, Абдуллоњ писари Умар гуфт: “Худованд

лаънат кардааст касеро, ки парранда ё њайвонеро азоб
медињад.”

3 - Нишондодњо ва андарзњои њадис:

1 - Барњазар кардани мусалмон аз озору ситами њайвоноту
паррандагони гуногун хоњ онњо барои зинату ороиш бошанд,
чун кабўтар, тутї, заргўш ё барои дигар маќсад бошанд, чун
сагњо, гурба ва ѓайра.
2 - Азобу шиканља додани онњо, чунончї надодани ѓизову
хўрока барояшон гуноњи бузург мебошад.
3 - Набояд аз падару модар исроркорона харидани парранда
ё њайвонеро талаб намої, зеро агар ту дар парваришу
ѓизодињии онњо таќсир ва кўтоњї бикунї, гунањкор мешавї.
4 - Мењрубонї ва дилсузї нисбати њайвонот ва паррандањо
сабаби даромадан ба бињишт мегардад, зеро дар њадиси
дигари паёмбар (с) омадааст: “Худованд гуноњони мардеро
ба сабаби сероб кардани саги ташна маѓфирату омурзиш
кардааст.”

4 - Пурсишњо:

1 - Аз Абдуллоњ писари Умар чї маълумоте доред?
2 - Чаро Худованд зани мазкурро ба сабаби гурбае азобу
кайфар додааст?
3 - Нисбати њайвонот ва паррандагони хонагї чї гуна рафтор
мекунї?

ИМОН ВА ПОЙДОРЇ

40 - Аз Суфён писари Абдуллоњ ривоят шуда, ки гуфт:
Гуфтам эй Расули Худо, барои ман дар ислом сухане бигў,
ки баъд аз ту аз касе напурсам. Он њазрат (с) фармуд: “Бигў
ба Худо имон овардам ва сипас пойдор бош.”

(Ин њадисро Муслим ривоят кардааст.)

1 - Шарњи њоли ровї:

Суфён писари Абдуллоњи Саќафї аст. Ў аз тарафи Умар
писари Хаттоб (р) њокими шањри Тоиф таъин шуда буд.

2 - Шарњи маънои њадис:

Њадиси фавќ ин маъноро равшан менамояд, ки тоъату
фармонбардории Худованди бузург вољиб буда, имону боварї
ба Аллоњ таъоло асоси пойдорї ва истиќомат дар дин
мебошад. Њадиси мазкур низ аз љавомиъи каломи паёмбар
(с) мебошад, ки он њазрат (с) бо андак лафзе маънову муњтавои
зиёдро дар сухани худ љамъ намудааст. Инчунин љавомиъи
каломи паёмбар аз такаллуф ва фасоњатнамої холї мебошад,
зеро суханони мазкур аз сиришти содиќу ростин ва сарчашмаи
соф ва лабрез аз анвори илоњї - паёмбар (с) берун меоянд ва
ин њаќиќату воќиъият дар хитоб кардани паёмбар (с) хосу
омро ва мутобиќи кайфияту њолати онњо њарф заданаш
возињу равшан мегардад.

3 - Дастурот ва андарзњои њадис:

1 - Бояд он чизеро, ки њукмаш маълум нест, аз донишмандони
исломї пурсида шавад.
2 - Имон овардан ба Худованди бузург асоси ислом мебошад.
3 - Шўру шавќи асњоби паёмбар (с) барои шинохтани
таълимоти исломї ва амал намуданашон тибќи он.
4 - Имон ва пойдорї ду амрест, ки бар дўши њар мусалмон
вољиб мебошад.

4 - Пурсишњо:

1 - Аз сањобии бузург Суфён писари Абдулло њар чизе ки
медонед, бозгў намоед.
2 - Аз њадиси мазкур ду панд бигўед.
3 - Асоси Ислом чист?

КОФИР ШУДАНИ ШАХСЕ, КИ НАМОЗРО
 ТАРК МЕКУНАД

41 - Аз Љобир писари Абдуллоњ ривоят шуда, ки гуфт: Аз
Расули Худо (с) шунидам, ки мефармуд: “(Марзи
људокунанда) миёни мард ва ширку куфр, тарки намоз аст.”

(Ин њадисро Муслим ривоят намудааст.)

1 - Шарњи њоли ровї:

Љобир писари Абдуллоњ, Абдуллоњ писари Амр, Амр
писари Њироми Ансорї, Силмї аст. Ў аз љумлаи Ансор ва
сањобагони машњур мебошад, ки дар љанги Бадр ва Њунайн
ширкат варзидааст. Инчунин вай аз паёмбар (с) њадисњои зиёде
ривоят кардааст.

2 - Шарњи маънои њадис:

Ин њадис далел бар ин аст, ки тарк намудани намоз боиси
кофиру гумроњшавї ва баромадани инсон аз доираи Ислом
мебошад. Њадисњое, ки бар вољиб будани намози љамоъат,
инчунин бар гузоридани он дар масљид далолат мекунанд,
бенињоят бисёр аст. Бар њар мусалмон лозим аст, ки ба ин
рукни Ислом (намоз) сахт ањамият дода, фарзандон ва ањли
байти худро ва низ ёру бародарони мусалмонашро њамеша
ба гузоштани намозњо тавсияву суфориш намояд.

3 - Дастурот ва андарзњои њадис:

1 - Донистани ин матлаб, ки намоз сутун ва асоси Ислом
мебошад.
2 - Фарќ миёни мусалмон ва кофир дар тарк намудани намоз
аст.
3 - Муњимтарин кор дар њаёти мусалмон намоз мебошад, аз
ин рў њељ кореро бар он муќаддам доштан дуруст нест.
4 - Бузургтарин воситае, ки инсонро ба Худованди пок наздик
менамояд, намоз мебошад.
5 - Намоз дар дунё фоидањои фаровон дошта, дар охират боиси
аљру подоши бузург мегардад.

4 - Пурсишњо:

1 - Мартаба ва маќоми намоз дар Ислом чист?
2 - Касе, ки намозро тарк менамояд, чї њукм дорад?
3 - Љумлаи зайлро пурра намоед: Фарќ миёни мусалмон ва
кофир (.....................)

Printed with FinePrint - purchase at www.fineprint.com



101

ЊАЁ, КАЛИДИ ТАМОМИ НЕКЎИЊОСТ

42 - Аз Имрон писари Њусайн ривоят аст, ки Расули Худо
(с) фармуд: “Њаё, љуз хайр чизеро ба бор намеоварад.”

(Њадиси мазкурро Бухорї ва Муслим ривоят кардаанд)

1 - Шарњи њоли ровї:

Имрон писари Њусайни Хазоъї, Каъбї мебошад. Ў соли
ѓазваи Хайбар Исломро пазируфта, яке аз сањобагони
донишманд ба шумор меравад. Мавсуф дар шањри Басра
зиндагї кардааст.

2 - Шарњи маънои њадис:

Њадиси мазкур њаёи шаръиро васф намудааст, ки он аз
самарањои имон мебошад. Аммо њаёе, ки аз тарк намудани
баъзе масъулиятњои динї сар мезанад, њаё ва одоби шаръї
набуда, балки он нотавонї ва зиллат мебошад, монанди ин
ки шахсе гўяд: Ман аз хондани Ќуръон дар байни мардум
мешармам. Вале азбаски амали мазкур ба њаёи шаръї
шабоњат дорад, онро низ њаё гуфтаанд. Ба таъбири дигар,
агар њаё ахлоќу одобаш бошад, хайру некї дар ў бештар хоњад
буд ва агар њаё аз сиришту одаташ бошад, њатман дар он
шахс хайру некї мављуд аст, вале ин маънои онро надорад,
ки њаргиз аз шахси мазкур кадом амали мухолифи њаё ва

одоби инсонї сар намезанад.
3 - Дастурот ва андарзњои њадис:

1 - Бо њаё ва шарм будан камоли имон ба шумор меравад.
2 - Њаё калиди тамоми дарњои накўист.
3 - Њаё аз сифоти паёмбарон (ъ) мебошад.
4 - Баланд кардани овоз ва суханони зашту ќабењро ба забон
овардан мухолифи њаё ва одоби исломї мебошад.

4 - Пурсишњо:
1 - Аз њадиси мазкур ду суфориш бигўед.
2 - Љумлањои зеринро пурра намоед:
А - (....................калиди дарњои ...........)
Б - (Бо эњтиромона хитоб намудани падару модар,

муъаллимњо ва њамкорон аз .................)

Printed with FinePrint - purchase at www.fineprint.com



103

ФАЗИЛАТИ ЗИКР ГУФТАН

43 - Аз Абумўсои Ашъарї ривоят аст, ки паёмбар (с)
фармуд: “Сифати касе, ки Худоро ёд мекунад (зикр мекунад)
ва он, ки ёд намекунад, монанди зинда ва мурда аст.”

(Ин њадисро Бухорї ривоят кардааст.)

1 - Шарњи њоли ровї дар њадиси шумораи 7 баён гардидааст.

2 - Шарњи маънои њадис:

Маќсуд аз зикр кардан дар ин њадис ба забон овардани
баъзе алфоз ва калимањоест, ки Ислом пайравонашро ба
гуфтани онњо ва зиёдтар ба забон оварданашон тарѓибу
ташвиќ намудааст, монанди зикр намудани боќиёти солињот,
ки (Субњоналлоњ ва алњамдулиллоњ ва ло илоња иллаллоњ
валлоњу акбар) мебошад.
Инчунин мудовамат кардан дар корњои вољиб ва нафлї

зикри Худо ба шумор меравад, монанди хондани Ќуръон,
хондани њадис, гуфтугў кардан дар барои улуми динї,
намозњои нафлї. Гоње зикр намудан ба забон мешавад, ки
гуяндаи он аљру савоб меёбад, њамчунин дуъо намудан барои
дарёфти некии дунё ва охират зикр шуморида мешавад.

3 - Суфоришот ва пандњои њадис:

1 - Гуфтани азкор (зикрњо ва авроди набавї) дар дунё бар
забони банда сабук буда, рўзи ќиёмат дар тарозуи аъмолаш

вазнину гарон мебошад, то ин ки соњибаш музду подоши
бештар ба даст орад.
2 - Паёмбар (с) барои њар њолату вазъият зикреро муъайян
намудааст, монанди мисолњои зерин:
А - Ваќти даромадан ва баромадан аз масљид.
Б - Ваќти даромадан ба њољатхона.
В - Ваќти хоб рафтан ва хестан аз он.

3 - Бузургтарин зикр (Ло илоња иллаллоњ) мебошад.
4 - Зикр кардан инсонро аз шайтонњои љиннї ва инсї нигоњ
дошта, итминону хотирљамъиро фароњам меорад.
5 - Хондани Ќуръони карим ва салоту дуруд фиристодан ба
рўњи паёмбар (с) зикр намудан ба шумор меравад.
6 - Касе, ки Худоро зикр намекунад, монанди мурда аст.

4 - Пурсишњо:

1 - Яке аз фавоиди зикрро баён намоед!
2 - Се панд аз Ислом дар мавриди зикр кардан бигўед.
3 - Дар пањлўи љумлањои зерин ё аломати дуруст (V) ё аломати
нодуруст (Х) гузоред:

А - Зикр намудан бар забон вазнин ва бар тарозуи ќиёмат
сабук мебошад (___________).

Б - Зикр инсонро аз шайтонњои љиннї ва инсї нигоњ
медорад (_____________).

В - Касе, ки Худоро зикр намекунад, монанди зиндааст
(________).

АХЛОЌИ НАКЎ

44 - Абдуллоњ писари Амри Ос гуфт: Паёмбари Худо (с)
бадгуфтор ва бадкирдор набуданд ва он њазрат (с)
мефармуданд: “Бењтарини шумо касонеанд, ки ахлоќашон
накўтар аст.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 33 гузаштааст.

2 - Шарњи маънои њадис:

Њадиси мазкур баёнгари ин аст, ки паёмбари Худо (с)
ахлоќи накў дошта, фоњиш ва мутафањњиш набуданд. Њар
гуфтору кирдоре, ки аз њадду андозаи худ барояд ва мардум
онро зишт пиндоранд, фањш номида мешавад. Фоњиш касест,
ки сухани фањш мегўяд ва мутафањњиш касе мебошад, ки
барои хандондани дигарон сухани фањш мегўяд.
Паёмбари Худо (с) дар њадиси дигар низ мефармояд:

“Њамоно Худованд њар шахси бадгуфтор ва бадкирдорро дўст
намедорад.”

3 - Нишондодњо ва андарзњои њадис:

1 - Возињу равшан гаштани азамату бузургии таълимоти
исломї, ки мусалмонњоро ба ахлоќи писандида, даъват
менамояд, монанди дур сохтани азияту озор аз мардум,
пазироии хуб намудан аз эшон, эњсону некўї кардан нисбат
ба онњо.

2 - Чанг задан ба ахлоќи олии исломї ва аз корњои бад даст
кашидан бар њар мусалмон вољиб мебошад.
3 - Ахлоќи хуб соњибашро ба дараљаву маќоми њамнишинї
бо паёмбар (с) дар бињишт мерасонад.
4 - Эњтиром кардани муслимин ва муъомалаи хуб намудан бо
онњо ахлоќи накў ва писандида ба шумор меравад.
5 - Касе, ки дорои ахлоќу рафтори хуб бошад, муњаббати Худо
ва бандагонашро касб менамояд.

4 - Пурсишњо:

1 - Ахлоќи накў чї маъноро ифода менамояд?
2 - Се панд аз Ислом дар мавриди ахлоќи хуб бигўед!
3 - Аз Абдуллоњ писари Амри Ос чї маълумот доред?

ДЎСТ ДОШТАНИ ПАЁМБАР (С)

45 - Аз Анас (р) ривоят аст, ки паёмбар фармуданд: “Имони
њељ яке аз шумо комил намегардад, то ин ки ман дар назди вай
аз падару фарзандаш ва аз тамоми мардум мањбубтар
бошам.”

(Ин њадисро имом Бухорї ривоят кардааст)

1 - Шарњи њоли ровї:

Анас писари Молики Ансории Хазраљї мебошад. ў дањ сол
паёмбар (с)-ро хидмат намуда, њадисњои зиёде аз он љаноб (с)
ривоят кардааст. Мавсуф охирон сањобае буд, ки дар шањри
Басра вафот кард.

2 - Шарњи маънои њадис:

Њадиси мазкур далел бар он аст, ки дўст доштани паёмбар
(с) бар њар мусалмон вољиб мебошад. Аломату нишонаи
дўстдории он њазрат (с) ин аст, ки аз роњу равиши паёмбар (с)
пайравї карда, шариъати волояшро њимоя мекунему
мухолифони онро саркўб менамоем.
Имом Ќуртубї, яке аз уламои њадис мегўяд: Њар касе, ки

ба паёмбар (с) имони сањењ биёварад, аз ин гуна муњаббату
дўстдорї холї намебошад, лекин мусалмонњо дар ин замина
бо њам фарќ доранд, зеро баъзеяшон, аз ин муњаббат насиби
бузург дарёфта ва баъзе дигар бањраи кам гирифтаанд. Бо
вуљуди ин њам ваќте дар назди аксари онњо ёде аз паёмбар (с)
шавад, ангезаву шавќи дидори он њазрат (с) дар дилашон

чунон љўш мезанад, ки дидори мубораки паёмбари акрамро
аз зану фарзанд, падару модар ва тамоми дору мадораш
бењтар мешуморад.

3 - Суфоришот ва андарзњои њадис:

1- Муњаббату дўст доштани паёмбар (с), инчунин муќаддам
доштани муњаббати ў бар њама чиз вољиб мебошад.
2 - Дуруд фиристоданат бар паёмбар (с) ваќти зикр шудани
номаш аз љумлаи муњаббати мазкур ба шумор меравад.
3 -Пайравї ва фармонбардорї намудани мо аз паёмбар (с)
вољибу њатмї мебошад.
4 - Њар шахсе, ки муњаббати касеро бар муњаббати он њазрат
(с) муќаддам медорад, мўъмини њаќиќї намебошад.
5 - Њар касе, ки бар паёмбар (с) як дуруд фиристад, Худованд
дар ивази он барояш дањ дуруду рањмати хешро мефиристад.

 4 - Пурсишњо:

1 - Муњаббату дўстдории паёмбар (с) чї њукм дорад.
2 - Дўст доштани паёмбар (с) чї мафњуму маъно дорад?
3 - Њар ваќте ки номи паёмбарро бишнавед, чї мегўед?
4 - Љумлаи зеринро пурра намоед: Паёмбар (с) фармуданд:
“Имони њељ яке аз шумо комил намегардад.......................”

НИШОНАИ МУНОФИЌ

46 - Аз Абуњурайра ривоят аст, ки Расули Худо   (с) фармуд:
“Нишонаи мунофиќ се аст: Њар гоњ, ки сухан кунад, дурўѓ
мегўяд ва њар гоњ ваъда дињад, хилоф мекунад ва њар ваќте ки
амин ќарор дода шавад (дар наздаш амонат гузошта шавад)
хиёнат мекунад.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 5 баён шудааст.

2 - Шарњи маънои њадис:

Ин њадис мусалмонро аз одат кардан ба хислатхои мазкур
барњазар медорад, зеро хавфи он меравад, ки хислатњои
баёнгардида соњибашро ба нифоќи њаќиќї мубтало месозад.
Аз ин љо ќиссаи Саълаба бароямон равшан мегардад, ки

Худованд дар бораи ў мегўяд:
“Пас Худованд аз љињати ин ки онњо (мушрикон) хилофи

ваъда мекарданд ва дурўѓ мегуфтанд, оќибат дар дилашон
нифоќро андохт, то рўзе ки бо Парвардигорашон рў ба рў
шаванд”. Зеро њамин хилофи ваъда ва дурўѓгўї буд, ки ўро
ба куфр кашонид.
Бино бар ин њадиси мазкур мусалмонро аз пазируфтани

ахлоќи мунофиќон ва одат кардан ба он барњазар медорад.

3 - Дастурот ва андарзњои њадис:

1 - Яке аз нишонањои азамату бузургии Ислом ин мебошад,
ки њамеша ба муќобили одатњои бад ва ахлоќњои разила

мубориза бурдааст, чун дурўѓгўї, хилофи ваъдакунї, хиёнат
варзидан ва ѓайра.
2 - Њазар кардану дурї љустан аз нифоќ, зеро дар назди Худо
гуноњи нифоќ аз куфр бузургтар аст.
3 - Бояд шахси мусалмон худро аз ахлоќ ва сифоти мунофиќон
нигоњ дорад.
4 - Касе, ки авсофи мунофиќиро касб менамояд, бегумон
мавриди ќањри Худо   ва нафрати мардум ќарор хоњад гирифт.
5 - Баъзе аз сифоти мўъмини ростин ин мебошад, ки њар ваќте
њарф занад, рост мегўяд ва њар ваќте ваъда дод, ба ваъдааш
вафо мекунад ва њар ваќте ба ў амонат дода шавад, хиёнат
намеварзад.

4 - Пурсишњо:

1 - Ду сифате аз сифоти мунофиќонро бигўед!
2 - Аз њадиси мазкур се панд баён намоед!
3 - Гуноњи кадоми ин ду бузургтар аст: Куфр ё нифоќ.

АФВУ БАХШИШ

47 - Оиша (р) мегўяд: Њаргиз мухайяр нагардид Расули Худо
(с) миёни ду кор, магар ин ки осонтари онро мегирифт,
модоме ки он гуноњ намебуд. Агар амри мазкур гуноњ мебуд,
он њазрат (с) дуртарини мардум аз он буд ва њаргиз паёмбар
(с) барои худ дар њељ чизе интиќом нагирифт, магар ваќте
ки њарими Худо   поймол шуда бошад, ки он гоњ барои Худо
интиќом мегирифт.

(Њадиси мазкурро Бухорї ва Муслим ривоят кардаанад.)

1 - Шарњи њоли ровия дар њадиси шумораи 27 гузашт.

2 - Шарњи маънои њадис:

Њадиси мазкур бар самоњату осонгирии оини Ислом
далолат намуда матлаби зерро бозгў мекунад, ки он њазрат
(с) миёни ду коре аз корњои дунё мухайяр нагардид, магар ки
ў осонтарашро ихтиёр мекард, модоме ки амали мазкур гуноњ
намебуд, агар он гуноњ мебуд, албатта он њазрат (с) кори
савоб ва дурустро бармегузиданд.
Паёмбари Худо (с) њељ гоњ барои худ интиќом намегирифт,

чи тавре ки ў нисбати ду араби бодиянишин афву бахшиш
намуданд, ки марди аввалї садои хешро бар паёмбар баланд
карда буд, аммо марди дуввум аз ридои он њазрат чунон
кашид, ки дар шонаи муборакашон таъсир гузошт. Ва ин
бархурди паёмбар нисбати онњо далолат бар афву

бахшандагии он њазрат (с) мекунад, вале дар њуќуќи Худованд
болои бандагон њељ гоњ ў бахшиш ва гузашт намекарданд.

3 - Суфоришот ва фавоиди њадис:

1 - Ислом дини осонгирї ва бахшандагист, модоме ки афву
бахшиш дар поймол намудани ќавонини илоњї набошад.
2 - Бахшидани лаѓжишњои ягдигар сабаби истињкоми дўстї
ва бародарї миёни мусалмонон мегардад.
3 - Бояд, ки мо аз пайѓамбари Худо (с) афву бахшандагї ва
сабру шакебоиро биёмузем.
4  - Мусалмоне, ки афву бахшиш менамояд, подоши бузургеро
аз тарафи Худо   ба даст хоњад овард.
5 - Бахшидани гуноњи касе аз љињати заъифї ва нотавонї нест,
балки мањз барои њосил намудани аљру савоби Худованд
мебошад.
6 - Сукут кардан дар баробари мункар ва гуноњ, афву
бахшандагї ба шумор намеравад.

4 - Пурсишњо:

1 - Аз модари мусалмонон - Оиша (р) чї маълумоте доред?
2 - Љумлаи зеринро пурра намоед: “Аз Ойша (р) ривоят аст,
ки мегўяд: Расули Худо  (с) миёни ду коре мухайяр
нагардид…”
3 - Дар пањлўи љумлањои зерин аломати дуруст (v) ё аломати
нодуруст (х) гузоред:
А - Сукут кардан дар баробари мункар (гуноњ, бидъат)

авфу бахшиш намебошад.
Б - Афву бахшиш нотавонї ва заъифї шуморида мешавад.
В - Афву гузашт дар корњои махсус ва муъайян мебошад.

ЊАРОМ БУДАНИ ЊАЉР  (ЌАЊРИГЇ) ДАР ИСЛОМ

48 - Аз Абуаюб (р) ривоят шуда, ки паёмбар фармуд:
“Барои мусалмон раво нест, ки беш аз се шаб бародарашро
тарк кунад, ки бо њам рў ба рў шаванд, аз њамдигар рўй
гардонанд ва бењтарашон касест, ки оѓози салом мекунад.”

 (Ин њадисро Бухорї ва Муслим ривоят карданд.)

1 - Шарњи њоли ровї:

Холид писари Зайди Ансорї мебошад. Ў дар паймони
Аќабаи дуввум ва љанги Бадр ва тамоми ѓазоњо њамроњи
паёмбар (с) ширкат варзидааст. Мавсуф аз љумлаи котибони
паёмбар буда, баъди вафоти он њазрат њамеша љињод менамуд,
то ин ки соли 51-и њиљрї дар љанги Ќунстантиния ба шањодат
расид.

2 - Шарњи маънои њадис:

Њадиси мазкур ин матлабро баён менамояд, ки ќањрї
намудани мусалмон бо бародари мусалмонаш беш аз се рўз
дуруст нест. Инчунин аз мафњуму муњтавои њадиси мазкур
бармеояд, ки ќатъи робита (ќањрї намудан) то се рўз љоиз
мебошад.
Њикмату сабаби љоиз буданаш ин аст, ки дар табиъату

сиришти њар инсон хашму ѓазаб ва каљрафторї вуљуд дорад,
аз њамин љињат шариъати исломї барои ў иљозат дода, то
муддати се рўз бо бародари мусалмонаш, агар Худои нахоста

кадом љанљоле дар миёнашон сар занад, ќатъи робита (ќањрї)
кунад, то ин ки дар муддати мазкур ѓазаби фитриаш дур шуда,
гирифтори кадом осебу зарар нагардад, яъне дар рўзи аввал
оташи хашмаш хомўш гардида, дар рўзи дуввум нафси хешро
мавриди бозпурсї ва сарзаниш ќарор медињад, мунтањо дар
рўзи саввум аз бародараш узрхоњї намуда, оштї менамояд.
Агар амри мазкур аз се рўз бештар тўл бикашад, албатта ў
њуќуќи бародари мусалмонро поймол кардааст.

3 - Дастурот ва андарзњои њадис:

1 - Дини Ислом мусалмононро ба улфату дўстї ва тањкими
равобит бо њамдигар даъват менамояд.
2 - Бояд шахси мусалмон аз хилофоту хархашањое, ки сабаби
ќатъи робита (ќањрї) намудан бо бародари мусалмонаш
мегардад, парњез намояд!
3 - Инчунин набояд мусалмон бо бародараш аз се рўз бештар
ќањрї намояд!
4 - Оштї додани миёни дўстон, агар дар миёнашон кадом
душмание сар занад, бар дўши дигар мусалмонон вољиб
мебошад.
5 - Њар ваќте ки бародари мусалмонат бо ту ќањрї намояд,
дар ин сурат кўшиш кун, ки аввал ту бар ў салом дода, оѓози
сухан намої, зеро амали мазкур дар назди Худо   бароят
бењтар мебошад.
6 - Агар ба шахсе ки бо ту ќањрї намудааст салом бидињї,
гуноњонат дар назди Худо коста мешавад.

4 - Пурсишњо:

1 - Љумлаи зеринро пурра созед: (Раво нест барои мусалмон,
ки бародарашро ……. тарк (ќањрї) намояд).
2 - Ќањрї намудани мусалмон бо бародараш чї њукм дорад?
3 - Кадом навъ ќањрикунанда дар назди Худо   бењтар
мебошад?

ФАЗИЛАТИ ОМЎХТАНИ ЌУРЪОН ВА
ТАЪЛИМ ДОДАНИ ОН

49 - Аз Усмон писари Аффон ривоят шуда, ки Расули Худо
(с) фармуд: “Бењтарини шумо касест, ки Ќуръонро омўхта,
ба дигарон таълим дињад.”

(Бухорї ин њадисро ривоят кардааст.)

1 - Шарњи њоли ровї:

Усмон писари Аффон мебошад. Ў саввумин халифаи
муслимин ба шумор меравад. Мавсуф яке аз дањ нафаре
мебошад, ки Паёмбари Худо  (с) онњоро ба даромадани
бињишт мужда додааст. Баъд аз пазируфтани Ислом, нахуст
ба тарафи Њабаша, сипас ба Мадина њиљрат кардааст ва дар
соли 35-и њиљрї дар он љо ба шањодат расид.

2 - Шарњи маънои њадис:

Њадиси фавќ ин маъниро ифода менамояд, ки бартарї ва
бењтарї насиби касе мебошад, ки ў Ќуръонро омўхта,ба
дигарон таълим медињад, зеро суду манфиъаташ дар ин сурат
дучанд мегардад. Бар хилофи он ки фаќат худ Ќуръонро
омўзад, вале ба дигарон онро таълим надињад, бинобар ин
њар касе Ќуръонро омўхта, ба дигарон таълим медињад, дар
њаќиќат аз музду савоби он бархурдор гашта,ба дигарон низ
манфиъат мерасонад, мањз ба њамин сабаб ў бењтарин
мусалмон шуморида мешавад.

3 - Суфоришњо ва андарзњои њадис:

1 - Омўхтани Ќуръон бењтарину бузургтарин амалњо дар назди
Худованд ба њисоб меравад.
2 - Бояд шахси мусалмон нисбат ба омўхтани Ќуръон дар
мадраса, хона, ва њалќањои омўзиши Ќуръон дар масљидњо
ањамият бидињад.
3 - Дар хурдсолї азбар кардани њар чизе дар зењну хотири
инсон устувортар мемонад, аз ин ки дар бузургсолї онро азёд
карда бошад.
4 - Дар њар њарфи Ќуръон, ки мусалмон мехонад, дањ аљру
савоб њосил менамояд.
5 - Татбиќ намудани ањкому ќавонини таљвид дар аснои
хондани Ќуръон бењтар аст, аз омиёна хондани он.
6 - Бояд мусалмон ќабл аз шурўъ кардан дар хондани Ќуръон
(Аъузу биллоњи мина шайтони-р-раљим) бигўяд.
7 - Ба тозагии китоби Ќуръон ва ба чиркин нашудани
сањифањову ѓилофи он ањамият дода шавад.
8 - Бояд шахси мусалмон ќабл аз хондани Ќуръон тањорат
намояд, агар вузў надошта бошад.

4 - Пурсишњо:

1 - Бењтарини мардум кист?
2 - Дар пањлўи љумлањои зерин аломати дуруст (v) ё аломати
нодуруст (х) гузоред:
А - Азбар намудани чизе дар бузургсолї бењтар аст, аз

њифз намудани он дар хурдсолї ( ).
Б - Ќироате, ки дар он ќоъидањои таљвид амалї карда

намешавад, бењтар аст, аз ќироате, ки дар он ќавоъиди мазкур
риъоя карда мешавад ( ).
В - Мусалмон ваќти хондани Ќуръон бе вузў мебошад ( ).

3 - Аљру подоши хондани Ќуръон чї ќадар мебошад?

ТАЪСИРИ РАФИЌОН БА ИНСОН

50 - Аз Абумўсои Ашъарї ривоят аст, ки Паёмбари Худо
(с) фармуд: “Мисоли њамнишини солињ ва њамнишини бад
монанди дорандаи мушк ва дамандаи дамаи оњангар аст, ки
дорандаи мушк ё бароят мушк медињад ва ё аз вай чизе
харидорї мекунї ва ё аз ў бўи хушро меёбї ва дамандаи дамаи
оњангар ё либосатро месўзонад ва ё аз ў бўи бад ба машомат
мерасад.”

 (Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 4 баён гардид.

2 - Шарњи маънои њадис:

Ин њадис бар он далолат мекунад, ки њамнишинї бо ашхоси
солињу накўкор дар некбахтшавии инсон таъсир мегузорад,
зеро њар инсон ба дўсту рафиќаш пайравї ва таќлид менамояд
ва низ њамнишинї бо ашхоси бад ва разил инсонро ба
бадбахтї мебарад. Воќеъан паёмбар (с) барои равшан сохтани
ин њаќиќат ду мисоли хубе баён фармудаанд.

3 - Дастурот ва андарзњои њадис:

1 - Ислом ба насињат кардани фарзандон, ки бо ашхоси солињ
ва покбоз њамнишинї кунанд, таваљљуњи калон медињад.

2 - Инсон аз рафиќи худ дар корњои хуб ва бадаш таъсирпазир
мебошад.
3 - Бояд ба муљоласату њамнишинї кардан бо одамони хуб ва
накўкор ањамият дода шавад.
4 - Яке аз фавоиди њамнишинї ва рафоќат бо шахсони накўкор
ин мебошад ки онњо њамеша инсонро ба кори нек рањнамої
карда, аз аъмоли бад бозмедоранд.
5 - Мусалмон аз рафоќат ва дўстии ашхосе дурї мељўяд, ки
эшон дорои одатњо ва хислатњои бад мебошанд, монанди
коњилнамозї, сигор кашидан ва ѓайра.

4 - Пурсишњо:

1 - Љумлањои зайлро пурра намоед:
А - Мисоли њамнишини солињ…
Б - Мисоли њамнишини бад …

2 - Аз њамнишинї ва њамдамї бо ашхоси солињ ва накўкор чї
бањраву фоида меёбї?
3 - Аз њадиси мазкур ду панд бозгў намоед!

НЕКЎЇ БА ПАДАРУ МОДАР

51 - Аз Абуњурайра (р) ривоят аст, ки гуфт: Марде дар
њузури Паёмбари Худо (с) гуфт: Эй Расули Худо (с) кадом
кас ба хушрафториам сазовортар аст? Он њазрат (с) фармуд:
“Модарат.” Он мард гуфт: Боз кадом? Паёмбар фармуд:
“Модарат.” Марди мазкур гуфт: Боз кадом? Он њазрат (с)
фармуд: “Модарат.” Бори дигар гуфт: Боз кадом? Расули
Худо (с) фармуд: “Падарат.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 7 гузаштааст.

2 - Шарњи маънои њадис:

Њадиси мазкур бар ин далолат мекунад ки хушнудии модар
бар хушнудии падар муќаддам буда, се баробари падар
эњтиром кардани модар ва хушнуд сохтанаш вољиб мебошад.
Ин амр аз он љињат аст, ки модар тамоми мушкилоти хамлу
бордорї, сипас зоидан ва шир доданро ба танњої тањаммул
менамояд. Ќуръони карим њам ба ин нукта дар чанд љой ишора
карда мегўяд: Ва амр кардем инсонро ба некўкорї дар њаќи
падару модараш, ки ўро модараш бо душворї дар шиками
худ бардошта ва сипас ўро бо душворї зодааст.

(Ањќоф: 15)
Ва васият намудем инсонро ба некўї кардан нисбати

падару модараш, ки ўро дар шиками худ дар њолати сустї
болои сустї бардоштааст.

(Луќмон: 14)

Ќозї Аёз, яке аз олимони саршинохтаи Ислом мегўяд:
тамоми уламо бар ин аќидаанд, ки модар бар падар дар
њолати калонсолї се баробар фазилату бартарї касб
менамояд.

3 - Дастурот ва андарзњои њадис:

1 - Накуї намудан ба падару модар, фармонбардории онњо
ва инчунин саркашї накардан аз гуфтаи эшон бар њар
мусалмон вољиб мебошад.
2 - Саркашї намудан аз тоъати падару модар ва озор додани
эшон бо сухане ё рафторе, сабаби даромадани инсон ба дўзах
мегардад.
3 - Итоъат кардани падару модар боиси сарафрозии инсон ба
бињишт мешавад.

4 - Пурсишњо:

1 - Сазовортарини мардум ба хушсуњбатї ва хушрафтории
инсон кист? Чаро паёмбар (с) забонро хос кардаанд?
2 - Аз њадиси мазкур се панд зикр намоед.
3 - Дар пањлўи љумлањои зерин аломати дуруст (v) ё аломати
(х) нодуруст гузоред:
А - Саркашиї намудан аз фармони падару модар ва

инчунин озор доданашон бо сухан ё рафтори бад сабаби
даромадани инсон ба бињишт мегардад ( ).
Б - Дуъо намудан барои падару модар дар зиндагї ё баъд

аз маргашон, эњсону некўї кардан нисбат ба онњо мебошад
(  ).
В - Эњтиром накардани дўстони падару модар некўї кардан

ба падару модар шуморида мешавад ( ).
4 - Љумлаи зеринро пурра намоед: “Гуфт: Эй Расули Худо (с),
кист сазовортарини мардум ба хуш…”

НИГОЊ ДОШТАНИ ЗАБОН ВА
ДАСТ АЗ ТАЉОВУЗ

52 - Аз Абумўсо ривоят шуда, ки гуфт: Гуфтам эй Расули
Худо! Кадом мусалмон бењтар аст? Фармуд: “Он ки
мусалмонон аз даст ва забони ў дар амон бимонанд.”

(Ин њадисро Бухорї ривоят кардааст).

1 - Шарњи њоли ровї дар њадиси шумораи 4 зикр карда шуд.

2 - Тафсили маънои њадис:

Њадиси мазкур далолат менамояд, бар ин ки бояд њар
мусалмон забони хешро аз таљовуз ва озори дигарон нигоњ
дорад, зеро ў баёнкунандаи ният ва маќосиди дохили инсон
мебошад. Њамчунин ин њадис бар нигоњ доштани даст аз
корњои бад далолат мекунад, зеро бештарини корњо ва амалњо
ба воситаи даст анљом меёбад. Дар зикр кардани даст аз байни
дигар узвњо нуктае пўшидааст, зеро суфориши паёмбар (с)
дасти маљозиро њам дарбар мегирад, монанди истило ва
таљовуз намудан бар њуќуќи дигарон бидуни кадом сабаб ва
њаќи шаръї.

3 - Суфоришот ва андарзњои њадис:

1 - Таљовуз накардан бар њуќуќи дигарон њарчанд, ки таљовузи
мазкур кам бошад.
2 - Дашном накардан ба касе аз мардум.

3 - Ёд кардани мардум бо сухане, ки аз он меранљанд, озор
додани онњо шуморида мешавад.
4 -  Бояд аз суханчинї ва хабаркашие, ки сабаби душманї ва
људої дар миёни дўстон мегардад, парњез карда шавад.
5 - Нагирифтани чизе аз рафиќон, мисли ќалам, љадвал ва
ѓайра, магар ба иљозаи онњо.

4 - Пурсишњо:

1 - Аз сањобии бузург Абумўсои Ашъарї чї маълумот доред?
2 - Бењтарини мусалмонњо кист?
3 - Бо истифода аз мазмуни њадиси мазкур, дар мавриди
бародарї њарф занед!

ДОНИШТАЛАБЇ ВОЉИБ МЕБОШАД

53 - Аз Анас ривоят аст, ки гуфт: Паёмбари Худо (с)
фармуд: “Талаб намудани илм бар њар мусалмон фарз
мебошад.”

(Ин њадисро Муслим ривоят кардааст.)

1 - Шарњи њоли ровї дар њадиси шумораи 6 баён карда шуд.

2 - Шарњи маънои њадис:

Њадиси мазкур баёнгари ин аст, ки талаб намудани илм аз
љумлаи бузургтарини фарзњову вољибот бар дўши мусалмон
мебошад. Маќсуд аз илми дар њадис зикргардида донишест,
ки тарси аз Худо, тавозўъ ва бурдбориро дар инсон эљод
намуда, дар зиндагї ва пас аз марг ўро нафъ мебахшад.
Чунончи дар Ќуръон омада: Њамоно аз Худованд бандагони
донишманд метарсанд.

(Фотир: 28)

Писандидатарин тарзи доништалабї ин аст, ки толибилм
тамоми њиммату кушиши худро дар омўхтани илми ба мерос
мондаи паёмбар (с) харљ намуда, дар фањмидани муроду
маќсуди амру нањйи паёмбар ва умуман суханони ў љањду
кўшиш намояд, инчунин илми мазкурро бар дигар улум
муќаддам дошта, тибќи он амал кунад.

3 - Фавоид ва пандњои њадис:

1 - Возињ гардидани азамату бузургии Ислом, ки илмро сабаби
комёбї дар дунё ва охират гардондааст.

2 - Донистани ин, ки Ислом дигар динњоро дар даъват намудан
ба илму омўзиш, сабќат намудааст.
3 - Талаби илм бар њар мард ва зани мусалмон вољиб аст.
4 - Дар Ислом шахси олим аз шахси обид ва порсо бењтар
аст.
5 - Нияти холис дар талаби илм, омўзишу пажўњиш ва ихтироъ
карданро чун ибодати Худованд мегардонад, иншоаллоњ.

4 - Пурсишњо:

1 - Ду панд аз њадис бигўед.
2 - Љумлањои зеринро пурра намоед:
А - Талаби илм фарз аст бар њар … ва …
Б - Дар Ислом шахси олим аз … бењтар мебошад.

ЊАЌИ РОЊ

54 - Аз Абусаъиди Худрї ривоят аст, ки паёмбар(с) фармуд:
“Аз нишастани дар роњњо бипарњезед!” Гуфтанд: эй Расули
Худо, мо чорае аз ин нишастанњоямон надорем, ки дар он
сўњбат мекунем. Расули Худо (с) фармуд: “Њар гоњ ногузир
аз нишастан шудаед, пас њаќи роњњоро бидињед.” Гуфтанд:
њаќи роњ чист, эй Расули Худо? Фармуд: “Пўшидани чашм
(аз нигаристан ба номањрамон) ва худдорї аз азият ва озори
дигарон ва љавоб додани салом ва амр кардан ба корњои
писандида ва манъ кардан аз корњои бад.”

(Њадиси фавќро Бухорї ва Муслим ривоят кардаанд.)

1 - Шарњи њоли ровї:

Саъд писари Молик, Молик писари Синони Ансорї
мебошад. Ў ањодиси зиёде аз паёмбар (с) ривоят кардааст.
Мавсуф соли 53-и њиљрї дар шањри Мадина аз дунё
даргузашт.

2 - Шарњи маънои њадис:

Ин њадис мусалмононро аз нишастани дар роњњо манъ
менамояд. Њикмату сабаби манъ кардан ин аст, ки инсон ба
сабаби нишастанаш дар роњ худро дучори фитна месозад, зеро
гоњо чашмаш ба занњои номањрам меафтад, инчунин дар
ваќти нишастани дар роњ риъоя кардани фармонњои илоњї ва
њуќуќи муслимин бар души ў гузошта мешавад. Агар ў дар
хонаи худ нишинад, њељ гоњ гирифтори фитна нашуда, бар
дўшаш дигар масъулиятњои изофї илова намегардад.

3 - Суфоришињо ва андарзњои њадис:

1 - Нишастан бо дўстон дар хона бењтар аст, аз истодан дар
кўча ва роњ.
2 - Бояд шахси мусалмон аз бозї кардан дар роњ худдорї
намояд.
3 - Пўшидани чашм аз нигоњ кардан ба номањрамон вољиб
мебошад.
4 - Њар ваќте ки нишастан дар роњ ногузир бошад, пас бояд
нисбати мусалмонњо озор расонда нашавад.
5 - Бар шахсе, ки дар роњ менишинад, амалњои зерин вољиб
мегардад: Љавоб додани салом, рањнамої кардан дигарон ба
корњои хуб ва барњазар карданашон аз корњои бад.

4 - Пурсишњо:

1 - Се њаќи роњро баён намоед!
2 - Љумлањои зеринро пурра созед:
А - Нишастан њамроњи дўстон дар … бењтар аст аз истодан

дар …
Б - Баъзе аз њуќуќи роњ љавоб додани … ва рањнамої кардан

ба … ва бар њазар кардан аз …
3 - Љумлаи зеринро пурра намоед: Паёмбари Худо (с)

фармуд: “Бипарњезед аз нишастани …”

ИСЛОМ БА ЌУВВАТУ НЕРЎ АМР МЕНАМОЯД

55 - Аз Абуњурайра ривоят аст, ки гуфт: Паёмбари Худо
фармуд: “Дар назди Худо   мўъмини ќавї ва нерўманд аз
мўъмини заъифу нотавон бењтар ва мањбубтар аст ва дар
њар кадомашон хайру некї вуљуд дорад. Талош куну њарис
бош ба он чї, туро нафъ мерасонад ва аз Худованд ёрї хоста,
ба аљзу нотавонї тан дар мадењ ва њар гоњ туро чизе бирасад,
магў, ки агар ман чунин мекардам, чунину чунон мешуд, вале
бигў, ки Худо муќаддар сохта буд ва он чї Худованд бихоњад
анљом медињад, зеро калимаи “агар” дарвозаи васвасаи
шайтонро боз мекунад”.

(Ин њадисро Муслим ривоят кардааст.)

1 - Шарњи њоли ровї дар њадиси шумораи 7 баён гардидааст.

2 - Шарњи маънои њадис:

Њадиси мазкур ин матлабро бозгў менамояд: Њар мўъмине,
ки дар анљоми амалњои динї иродаи ќавї дошта бошад, бењтар
аст аз мўъмини заъиф ва беирода, зеро мўъмини ќавиирода
дар умури бузург, монанди љињод кардан дар роњи Худо, сабр
намудан дар љињоду набард, мубориза бурдан бар зидди
аъмоли бад, ба љо овардани фармонњои Аллоњ таъоло, чун
намозу рўза ва ѓайра љасурона иќдом менамояд, вале мўъмини

заъиф бар ъакси ин мебошад, яъне камљуръату камиќдом.
Лекин бо вуљуди ин њам ў аз хайру некї холї нест, зеро ў
дорои неъмати бузург, имон мебошад. Сипас паёмбар (с)
бандаи мўъминро супориш медињад, ки њамеша дар тоъату
бандагии Худо саъю талош карда, дар анљом додани њамаи
корњо аз ў кўмаку ёрї бихоњад, зеро талошу кўшиши банда
бе ёрї ва маъунати Худо   фоидае надорад.

3 - Дастурњо ва андарзњои њадис:

1 - Мўъмини ќавї аз мўъмини заъиф бењтар мебошад, зеро
мўъмини неруманд дар корњои хайр бештар иќдом менамояд.
2 - Вољиб аст бар мусалмон, ки дар тоъати Худо ва ёрї
намудани дигарон аз ќуввату нерўи хеш истифода намояд.
3 - Бояд шахси мусалмон дар аснои шуѓлу кор, дарсхонї ва
умуман дар њама њолат ќавї ва нерўманд бошад.
4 - Вуљуд доштани хайру некї дар мўъмин, агарчанде ў заъиф
бошад.
5 - Ислом ба тарбияи љисмонї даъват менамояд.
6 - Вољиб аст бар шахси мусалмон, ки аз Худо   ёрї хоста, ба
корхои фоиданок талош варзад.
7 - Бояд дар ваќти омадани мусибат сабр намуда, њама чизро
аз ќисмату таќдири илоњї бидонем.
8 - Ба забон овардани калимаи “агар” аз љињати пушаймонї
ба корњои гузашта мамнуъ мебошад, зеро вожаи “агар”
калиди дарвозаи васвасакунии шайтон ба шумор меравад.

4 - Пурсишњо:

1 - Ќуввату нерў чї маъноро ифода менамояд?
2 - Љумлањои зеринро пурра намоед:
А - Мўъмини ќавї дар назди Худо   аз ... бењтар ва

мањбубтар аст ва дар њар кадомашон ...
Б - Мўъмини ќавї ... аз ќуввату нерўяш дар тоъати Худо...

3 - Чаро мўъмини нерўманд аз мўъмини заъиф бењтар аст?

ОДОБИ ИЉОЗАТ ХОСТАН

56 - Аз Абумўсои Ашъарї ривоят аст, ки паёмбари Худо
(с) фармуд: “Иљозат гирифтан (барои даромадан ба хона ва
ѓайра) то се бор љоиз аст, пас агар ба ту иљоза дода шуд хуб,
вагарна бозгард.”

(Њадиси мазкурро Бухорї ва Муслим ривоят кардаанд).

1 - Шарњи њоли ровї дар њадиси шумораи 4 зикр карда шуд.

2 - Шарњи маънои њадис:

Ин њадис бар он далолат менамояд, ки такрор намудани
салом љоиз аст, ваќте ки иљозаи даромадан ба хона ё њавлї
хоста шавад. Инчунин такрор намудани салом то се бор љавоз
дорад, ваќте ки ба гурўње аз мардум салом дода шавад, вале
баъзе аз онњо саломро нашнавад, дар ин сурат барои
шунавондани эшон то се маротиба салом додан дуруст
мебошад. Тарзи иљозат гирифтан ин аст, ки мегўяд: Ассалому
ъалайкум, оё дароям? Сипас ў ихтиёр дорад, дар ин, ки
номашро бигўяд ё на.

3 -Дастурњо ва андарзњои њадис:

1 - Барои даромадани хона себор иљозат ва рухсат хоста
мешавад, агар бароят иљозати даромадан дода шуд, хуб ва
агар рухсати даромадан надињанд, бозгард.
2 - Агар бештар аз се бор саломро такрор карда шавад боке

надорад, ба шарте ки инсон аз нашунидани ањли хона яќин
дошта бошад.
3 - Нигоњ кардан аз сўрохњои дар ё девор ба сўи хонаи дигарон
њаром мебошад.
4 - Зиёд пахш кардани занги дарвоза ё таќ-таќи зиёд кардан,
аз одоби иљозатхоњї намебошад.
5 - Бояд шахси иљозатхоњ ваќти иљоза хостан дар рў ба рўи
дарвоза наистад, балки аз тарафи рост ё чапи дарвоза
биистад.
6 - Ба воситаи занги мошин ё дучарха иљоза хостан, мардумро
нороњат месозад.
7 - Мусалмон ба утоќи хоси касе намедарояд, магар баъди
иљоза гирифтан аз соњиби он.
8 - Донишљўи боадаб баъди иљоза пурсидан аз муддарис ба
синфхона медарояд.

4 - Пурсишњо:

1 - Аз нигоњи шариъат барои даромадани хона чанд маротиба
иљоза пурсида мешавад?

2 - Кадом ваќт бештар аз се бор иљоза хостан љоиз аст?
3 - Љумлањои зеринро пурра намоед:
А - Мусалмон ба утоќи хоси... намедарояд магар ...
Б - Ваќти ... дар рў ба рўи дарвоза намеистад, балки аз

тарафи ...
В - Занги бисёр намудан ё таќ-таќи зиёд кардан аз ... иљоза

хостан ...

ЊАЛОВАТ ВА ЛАЗЗАТИ ИМОН

57 - Аз Анас ривоят шуда, ки паёмбар (с) фармуд: “Њар
гоњ се хислат дар шахси мўъмин мављуд бошад, лаззат ва
ширинии имонро дармеёбад: Аввал, ин ки Худо   ва расулаш
аз њама кас барои ў мањбубтар бошад. Сониян, ин ки касеро
дўст дорад фаќат барои Худо   дўсташ бидорад. Солисан, ин
ки бозгаштани ба куфрро зишт пиндорад, баъд аз ин ки
Худованд ўро аз куфр наљот додааст, њамчунон ки зишт
мепиндорад, ки дар оташ андохта шавад.”

(Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 6 баён гардидааст.

2 - Шарњи маънои њадис:

Ин њадис шуру шавќи бандаи мўъминро дар имондорї ба
чизи ширин ташбињ дода, ба шахси бемор ва тандуруст ишора
кардааст, зеро шахси бемори зардпарвин маззаи асалро тез
меёбад, њол он ки шахси тандуруст њаловату ширинии онро
чи тавре ки њаст, дармеёбад ва њар ќадар ки саломатии ў кам
шавад, ба њамон андоза ќувваи зоиќааш (чашидан) аз даст
меравад.
Чаро дар ин љо аз њаловату ширинї таъбир карда шуд?

Зеро Худованд дар Ќуръони карим имонро ба дарахте ташбињ
кардааст: Худованд достони калимаи писандидаро (Ашњаду

ал-ло илоња иллаллоњ ва ашњаду анна Муњаммада-р-расул-
лоњ) мисли дарахти писандидае баён кардааст.
Маќсуд аз калима дар ин љо калимаи ихлос ва манзур аз

дарахт асли имон ва мурод аз шохањои он пайравї намудани
авомири Худо ва парњез кардан аз корњои мамнўъа мебошад.
Инчунин баргњои дарахти мазкур иборат аз аъмоли накўст,
ки бандаи мўъмин нисбат ба он таваљљуњ медињад ва мевањои
ў анљом додани ибодату бандагии Худо   буда, камоли
њаловат ва шириниаш падидор гаштани нишонањои
пухташавии меваи он мебошад.

3 - Суфоришњо ва андарзњои њадис:

1 - Муќаддам доштани муњаббати Худо   ва муњаббати
паёмбар (с) бар њамаи махлуќот вољиб мебошад.
2 - Дар маъсияту саркашї кардан аз Худо   ва паёмбараш(с)
итоъат кардани њељ махлуќе љоиз нест.
3 - Яке аз нишонањои комил гардидани имон ин аст, ки шахси
мусалмон бародари мусалмонашро мањз барои Худо   дўст
медорад.
4 - Вољиб аст бар шахси мусалмон, ки куфру кофириро бад
бинад, њамчунон ки бад мебинад, ки дар оташ андохта шавад.
5 - Њар касе, ки дар ў авсофи мазкур ёфт шавад, итминону
хотирљамъиро ба даст меорад.

4 - Пурсишњо:

1 - Се сифате, ки бояд шахси мусалмон онро дошта бошад,
кадом аст?
2 - Њар касе, ки авсофи мазкур дар ў пайдо шавад, кадом
чизро ба даст меорад?
3 - Дўст доштани Худо   ва паёмбар(с), чї маъно дорад?
4 - Љумлаи зеринро пурра намоед: Паёмбар (с) фармуд: “Њар
гоњ се хислат дар шахси мусалмон мављуд бошад, њаловат
ва ширинии имонро дармеёбад ....”

ДИЛСЎЗЇ ВА МЕЊРУБОНЇ БА МАРДУМ

58 - Аз Љарир писари Абдуллоњ ривоят шуда, ки гуфт:
паёмбари Худо (с) фармуд: “Касе ки ба мардум рањм накунад,
Худо низ бар ў рањм намекунад.”

(Ин њадисро Муслим ривоят кардааст.)

1 - Шарњи њоли ровї:

Љарир писари Абдуллоњи ал-Баљалї яке аз сањобагони
бузургвор мебошад. Ў чињил рўз пеш аз вафоти паёмбар(с)
мусалмон шудааст. Мавсуф баъзе ањодиси набавиро ривоят
карда, дар љангњову ѓазоњо наќши бузургро ифо намудааст.

2 - Шарњи маънои њадис:

Њадиси мазкур чунин далолат менамояд, ки бояд шахси
мусалмон нисбати њамаи махлуќот хоњ одам бошад ё њайвон
рањм ва дилсўзї намояд, монанди ваќт дар ваќт ѓизододани
њайвонот, аз њад зиёд бор накардани онњо ва инчунин аз
заданашон худдорї намудан.
Њамчунин касе, ки ба сабаби итоъат накардани фармонњои

Худо ва худдорї накардан аз манњиёти илоњї бар љони хеш
рањм нанамояд, Худованд низ ўро рањм нахоњад кард, зеро ў
дар назди Худо   замонату паймоне надорад. Дар ин сурат
маънои њадис чунин тафсир карда мешавад, ки рањм кардани
банда ба маънои амалњои ў ва рањм намудани Худо   ба маънои
подошу савоб додани ў мебошад.

3 - Пандњои њадис:

1 - Рањму дилсўзї кардани мусалмон ба мардум, сабаби рањм
шудани ў аз љониби Худованд мешавад.
2 - Рањму шафќат кардан нисбат ба мусалмонњо аз сифоти
мўъминон аст ва берањмиву сангдилї аз сифоти кофирон
мебошад.
3 - Эњтиром намудан ва кўмаку ёрї намудани мардум, рањму
шафќат ба эшон њисобида мешавад.

4 - Инсони мусалмон одами хурдсолро озор намедињад, балки
аз рўи дилсузї ўро ёрї медињад.
5 - Мададу ёрї расондан ба шахсони мўњтољ ва ниёзманд аз
нигоњи Ислом љоиз мебошад.
6 - Рањму нармдилї кардан ба зердастон, хидматгорон,
заъифон ва озор надодани эшон вољиб мебошад.

4 - Пурсишњо:

1 - Аз њадиси мазкур се панд бигўед.
2 - Шариъати исломї бар дўши бандаи мўъмин нисбати
ашхоси мўњтољ ва ниёзманд (монанди кўр ва нобино) чї
амалро муќаррар кардааст?
3 - Љумлањои зеринро дуруст намоед:
А - Озор додани мардум сабаби рањму мењрубонї намудани

Худо   мегардад.
Б - Рањму дилсузї аз ахлоќи кофирон буда, берањмиву

сангдилї аз сифоти мўъминон мебошад.

ДЎСТ ДОШТАНИ БАРОДАРИ МУСАЛМОН
ВОЉИБ МЕБОШАД

59 - Аз Анас (р) ривоят аст, ки паёмбар (с) фармуд: “Касе
аз шумо мўъмин шуморида намешавад, то ин ки дўст дошта
бошад барои бародараш он чиро ки барои худ дўст медорад.”

 (Ин њадисро Бухорї ва Муслим ривоят кардаанд.)

1 - Шарњи њоли ровї дар њадиси шумораи 6 зикр гардид.

2 - Шарњи маънои њадис:

Њадиси мазкур маънои зеринро ифода менамояд, ки дўст
доштани мусалмон бародари мусалмонашро вољиб мебошад.
Мурод аз муњаббату дўст доштан ин аст, ки бояд шахси
мусалмон бо мазњару рафторе вонамуд шавад, ки мавриди
писанди дўсти худ ќарор гирад, чунончи бо чењраи кушода
мулоќот кардан, шахсияти ўро эњтиром намудан, нисбати ў
эњсону некўї кардан, яъне ўро манфиъату фоида расонда
тамоми осебу зарарро аз ў дур намояд, инчунин бояд он чизеро,
ки барои худ дўст дошта, барои бародараш низ дўст бидорад,
хоњ дар корњои њаќиќї бошад ё маљозї.
Ин њадис аз мусалмонон инсофу баробариро талаб намуда,

онњоро ба тавозўъу фурутанї ташвиќ менамояд. Албатта ин
муњаббату дўстї ваќте комил мегардад, ки инсон аз њасаду
кина, фиребу хиёнат даст бикашад, зеро тамоми аъмоли
мазкур хислатњои бад ба шумор меравад.

3 - Суфоришот ва андарзњои њадис:

1 - Яке аз нишонањои комил гардидани имон ин аст, ки шахси
мусалмон он чизеро, ки барои худ дўст дошта, барои
бародаронаш њам дўст медорад ва чизеро, ки барои худ зишт
пиндошта, барои онњо низ зишт мепиндорад.
2 - Њасаду бадбинї сабаби нуќсон ва косташавии имон
мегардад.
3 - Яке аз нишонањои дўст доштани мусалмон бародари
мусалмонашро ин аст, ки ўро ба корњои нек рањнамої карда,
аз зулму ситам боз медорад.
4 - Њазар намудан аз худхоњї, яъне њама чизро барои худ
дўст бидорї, на барои дигарон.

4 - Пурсишњо:

1 - Худхоњї чист? Оё он аз сифоти мўъмин мебошад?
2 - Љумлањои зеринро пурра намоед:
А - Яке аз нишонањои комил гардидани имон ин аст, ки

шахси мусалмон .… барои худ .… барои бародаронаш њам
дўст медорад ва .… барои худ.… барои онњо низ зишт
мепиндорад.
Б - Яке аз нишонањои дўст доштани мусалмон бародари

мусалмонашро ин аст, ки .… ба кор .….
3 - Аз Анас писари Молик (р) чї маълумот доред?

